საერთაშორისო კონვენცია 
სპორტში დოპინგის წინააღმდეგ ბრძოლის შესახებ
გაერთიანებული ერების ორგანიზაციის გენერალური კონფერენცია განათლების, მეცნიერებისა და კულტურის საკითხებში, შემდგომში იუნესკოდ წოდებული, პარიზში 2005 წლის 3–21 ოქტომბერს გამართულ თავის 33-ე სესიაზე,
ითვალისწინებს, რომ იუნესკოს მიზანია ხელი შეუწყოს მშვიდობისა და უშიშროების განმტკიცებას განათლების, მეცნიერებისა და კულტურის სფეროში ხალხთა თანამშრომლობის გაფართოების გზით,
ეყრდნობა ადამიანის უფლებებთან დაკავშირებულ საერთაშორისო დოკუმენტებს,
ითვალისწინებს გაერთიანებული ერების ორგანიზაციის 2003 წლის 3 ნოემბერს მიღებულ 58/5 რეზოლუციას, რომელიც ეხება სპორტს, როგორც აღზრდის, ჯანმრთელობის, განვითარებისა და მშვიდობის ხელშეწყობის საშუალებას, კერძოდ მის მე-7 პუნქტს,
აცნობიერებს, რომ სპორტმა მნიშვნელოვანი როლი უნდა შეასრულოს ჯანმრთელობის დაცვაში, ზნეობრივ, კულტურულ და ფიზიკურ აღზრდაში, აგრეთვე ხელი შეუწყოს საერთაშორისო ურთიერთგაგებისა და მშვიდობის განმტკიცების საქმეს,
აღნიშნავს სპორტში დოპინგის აღკვეთის მიზნით საერთაშორისო თანამშრომლობის ხელშეწყობისა და კოორდინაციის აუცილებლობას,
გამოხატავს შეშფოთებას სპორტში სპორტსმენების მიერ დოპინგის გამოყენებისა და იმის გამო, რომ ამის შედეგად ზიანი ადგება მათ ჯანმრთელობას, სამართლიანი ასპარეზობის პრინციპს, თაღლითობის აღმოფხვრასა და სპორტის მომავალს,
აცნობიერებს, რომ დოპინგი საფრთხეს უქმნის იმ ეთიკურ პრინციპებსა და აღმზრდელობით ღირებულებებს, რომლებიც დამკვიდრებულია იუნესკოს ფიზიკური აღზრდისა და სპორტის საერთაშორისო ქარტიაში და ოლიმპიურ ქარტიაში,
აღნიშნავს, რომ კონვენცია დოპინგის გამოყენების წინააღმდეგ ბრძოლის შესახებ და ევროპის საბჭოს ფარგლებში მიღებული მისი დამატებითი ოქმი წარმოადგენს საჯარო საერთაშორისო სამართლის ინსტრუმენტებს, რომლებსაც ემყარება ქვეყნების პოლიტიკა და საერთაშორისო თანამშრომლობა დოპინგის წინააღმდეგ ბრძოლის სფეროში,
ეყრდნობა დოპინგის საკითხზე რეკომენდაციებს, რომლებიც მიიღეს იუნესკოს მიერ გამართულ ფიზიკური აღზრდისა და სპორტისათვის პასუხისმგებელი მინისტრებისა და ხელმძღვანელი მუშაკების მოსკოვის (1988 წ.), პუნტა-დელ-ესტეს (1999 წ.) და ათენის (2004 წ.) მეორე, მესამე და მეოთხე საერთაშორისო კონფერენციებზე, აგრეთვე იუნესკოს გენერალური კონფერენციის 32-ე სესიაზე (2003 წ.) მიღებულ 32 C/9 რეზოლუციას,

მხედველობაში იღებს მსოფლიო დოპინგსაწინააღმდეგო კოდექსს, რომელიც მსოფლიო დოპინგსაწინააღმდეგო სააგენტომ მიიღო 2003 წლის 5 მარტს კოპენჰაგენში სპორტში დოპინგის შესახებ მსოფლიო კონფერენციაზე, აგრეთვე კოპენჰაგენის დეკლარაციას სპორტში დოპინგის წინააღმდეგ ბრძოლის შესახებ,
მხედველობაში იღებს აგრეთვე გავლენას, რომელსაც წამყვანი სპორტსმენები ახალგაზრდობაზე ახდენენ,
ითვალისწინებს იმის აუცილებლობას, რომ მუდმივ საფუძველზე მოეწყოს და გაფართოვდეს გამოკვლევები დოპინგის აღმოჩენის მეთოდების სრულყოფისა და მისი გამოყენების გამომწვევი ფაქტორების უფრო ღრმა შესწავლისათვის, რათა უზრუნველყოფილ იქნეს დოპინგის გამოყენების აღკვეთის სტრატეგიის მაქსიმალური ეფექტიანობა,
ითვალისწინებს აგრეთვე იმას, თუ რა დიდი მნიშვნელობა აქვს სპორტსმენებისათვის, სპორტსმენთა დამხმარე პერსონალისა და მთლიანად საზოგადოებისათვის დოპინგის გამოყენების აღკვეთის საკითხთა სწავლებას მუდმივ საფუძველზე,
მხედველობაში იღებს იმის აუცილებლობას, რომ უნდა გაძლიერდეს მონაწილე სახელმწიფოთა პოტენციალი დოპინგის წინააღმდეგ ბრძოლის პროგრამების განხორციელებისათვის,
ითვალისწინებს, რომ სახელმწიფო ორგანოებს და სპორტისათვის პასუხისმგებელ ორგანიზაციებს ეკისრებათ დამატებითი პასუხისმგებლობა სპორტში დოპინგის გამოყენების აღკვეთისათვის და მის წინააღმდეგ ბრძოლისათვის, კერძოდ, სამართლიანი ასპარეზობის პრინციპისა და მის მონაწილეთა ჯანმრთელობის დაცვის საფუძველზე სპორტულ ღონისძიებათა სათანადოდ ჩატარების უზრუნველყოფისათვის,
აღიარებს, რომ ამ ორგანოებმა და ორგანიზაციებმა უნდა ითანამშრომლონ ამ მიზნების მისაღწევად, ამასთან, მიაღწიონ მაქსიმალურ დამოუკიდებლობას და გამჭვირვალობას ყველა შესაბამის დონეზე,
გადაწყვეტილი აქვს ხელი შეუწყოს შემდგომ და კიდევ უფრო აქტიურ ერთობლივ მოქმედებას სპორტში დოპინგის აღმოფხვრის მიზნით,
აღიარებს, რომ სპორტში დოპინგის აღმოფხვრა ნაწილობრივ დამოკიდებულია იმაზე, რომ კიდევ უფრო თანამიმდევრულად შეათანხმონ სპორტში დოპინგსაწინააღმდეგო სტანდარტები და პრაქტიკა და ითანამშრომლონ ეროვნულ და მსოფლიო დონეებზე, 

იღებს წინამდებარე კონვენციას 2005 წლის ცხრამეტ ოქტომბერს.
ნაწილი I. გამოყენების სფერო

მუხლი 1. კონვენციის მიზანი
წინამდებარე კონვენციის მიზანია ფიზიკური აღზრდის და სპორტის სფეროში იუნესკოს საქმიანობის სტრატეგიისა და პროგრამის ფარგლებში ხელი შეუწყოს სპორტში დოპინგის გამოყენების აღკვეთას და მასთან ბრძოლას მისი აღმოფხვრის ინტერესების შესაბამისად.

მუხლი 2. განსაზღვრებანი
ქვემოთ მოყვანილი განსაზღვრებანი გაგებული უნდა იქნეს მსოფლიო დოპინგსაწინააღმდეგო კოდექსის კონტექსტით. აზრთა სხვადასხვაობის შემთხვევაში უპირატესობა კონვენციის დებულებებს ენიჭება.
წინამდებარე კონვენციის მიზნებისათვის:
1. ,,დოპინგკონტროლის აკრედიტებული ლაბორატორიები“ ნიშნავს მსოფლიო დოპინგსაწინააღმდეგო სააგენტოს მიერ აკრედიტებულ ლაბორატორიებს.
2. ,,დოპინგსაწინააღმდეგო ორგანიზაცია“ ნიშნავს იმ წესების დადგენისათვის პასუხისმგებელ იურიდიულ პირს, რომლებიც ეხება დოპინგკონტროლის პროცესის ნებისმიერი ელემენტის შემუშავებას, განხორციელებას ან დაცვის უზრუნველყოფას. ასეთებს განეკუთვნება, მაგალითად, საერთაშორისო ოლიმპიური კომიტეტი, საერთაშორისო პარაოლიმპიური კომიტეტი, სხვა ორგანიზაციები, რომლებიც აწყობენ დიდ ღონისძიებებს და ახორციელებენ შესაბამის ტესტირებას, მსოფლიო დოპინგსაწინააღმდეგო სააგენტო, საერთაშორისო ფედერაციები და ეროვნული დოპინგსაწინააღმდეგო ორგანიზაციები.
3. ,,დოპინგსაწინააღმდეგო წესის დარღვევა“ სპორტში ნიშნავს ერთ ან რამდენიმე შემდეგ დარღვევას:
ა) აკრძალული სუბსტანციის ან მისი მეტაბოლიტების ან მარკერების არსებობა სპორტსმენის ორგანიზმიდან აღებულ სინჯში;
ბ) აკრძალული სუბსტანციის ან აკრძალული მეთოდის გამოყენება ან გამოყენების მცდელობა;
გ) დოპინგსაწინააღმდეგო წესების შესაბამისად შეტყობინების მიღების შემდეგ სინჯის აღებაზე უარის თქმა ან არასაპატიო მიზეზით სინჯის ასაღებად გამოუცხადებლობა ან სინჯის აღებისათვის რაიმე სხვა ფორმით თავის არიდება;

დ) იმ მოთხოვნათა დარღვევა, რომლებიც ეხება სპორტსმენის ისეთი ტესტირების შესაძლებლობას, რომელიც არ არის შეჯიბრებასთან დაკავშირებული, მათ შორის, ისეთი შემთხვევები, როცა არ ხდება სპორტსმენის ადგილსამყოფლის შესახებ საჭირო ინფორმაციის წარდგენა და სპორტსმენი არ ცხადდება ტესტირებაზე, რომელიც გონივრული წესების საფუძველზე ინიშნება;
ე) ფალსიფიკაცია ან ფალსიფიკაციის მცდელობა დოპინგკონტროლის ნებისმიერ ეტაპზე;
ვ) აკრძალული სუბსტანციების ან მეთოდების ქონა;

ზ) ნებისმიერი აკრძალული სუბსტანციის ან ნებისმიერი აკრძალული მეთოდის გავრცელება;

თ) ნებისმიერი სპორტსმენისათვის აკრძალული სუბსტანციის ან აკრძალული მეთოდის დანიშვნა ან დანიშვნის მცდელობა, ანდა დახმარება, წახალისება, ხელშეწყობა, წაქეზება, დაფარვა ან თანამონაწილეობა ნებისმიერი სხვა ფორმით, რომელიც დოპინგსაწინააღმდეგო წესის დარღვევას ან დარღვევის ნებისმიერ მცდელობას უკავშირდება.
4. ,,სპორტსმენი“ დოპინგკონტროლის მიზნებისათვის ნიშნავს საერთაშორისო ან ეროვნულ დონეზე სპორტში ჩართულ ნებისმიერ პირს, როგორც ამას განსაზღვრავს ყოველი ეროვნული დოპინგსაწინააღმდეგო ორგანიზაცია და აღიარებენ მონაწილე სახელმწიფოები, აგრეთვე ნებისმიერ სხვა პირს, რომელიც ჩართულია სპორტში ან მონაწილეობს უფრო დაბალი დონის სპორტულ ღონისძიებაში, როგორც ამას აღიარებენ მონაწილე სახელმწიფოები. განათლებისა და მომზადების პროგრამების მიზნებისათვის ,,სპორტსმენი“ ნიშნავს ნებისმიერ პირს, რომელიც სპორტში არის ჩართული რომელიმე სპორტული ორგანიზაციის ეგიდით.
5. ,,სპორტსმენის დამხმარე პერსონალი“ ნიშნავს ნებისმიერ მწვრთნელს, ინსტრუქტორს, მენეჯერს, აგენტს, გუნდის შტატის წევრს, თანამდებობის პირს, სამედიცინო ან პარასამედიცინო პერსონალს, რომელიც მუშაობს სპორტსმენებთან ან მკურნალობს სპორტსმენებს, რომლებიც სპორტულ შეჯიბრებაში მონაწილეობენ ან ემზადებიან მონაწილეობისათვის.
6. ,,კოდექსი“ ნიშნავს მსოფლიო დოპინგსაწინააღმდეგო კოდექსს, რომელიც მსოფლიო დოპინგსაწინააღმდეგო სააგენტომ მიიღო 2003 წლის 5 მარტს კოპენჰაგენში და შეტანილია წინამდებარე კონვენციის 1-ლ დამატებაში.
7. ,,შეჯიბრება“ ნიშნავს ერთჯერად რბოლას, მატჩს, თამაშს ან ცალკეულ სპორტულ ასპარეზობას.
8. ,,დოპინგკონტროლი“ ნიშნავს პროცესს, რომელიც შეიცავს ტესტების მოწყობის დაგეგმვას, სინჯების აღებას და მათთან მოპყრობას, ლაბორატორიულ ანალიზს, ტესტის შემდგომ პროცედურებს, მოსმენასა და აპელაციას.
9. ,,დოპინგი სპორტში“ ნიშნავს დოპინგსაწინააღმდეგო წესის დარღვევის შემთხვევას.
10. ,,დოპინგკონტროლის სათანადოდ უფლებამოსილი ჯგუფები“ ნიშნავს დოპინგკონტროლის ჯგუფებს, რომლებიც საერთაშორისო ან ეროვნული დოპინგსაწინააღმდეგო ორგანიზაციების ხელმძღვანელობით მოქმედებენ.
11. ,,შეჯიბრებასთან დაკავშირებული ტესტირება“, იმ ტესტირებათა დიფერენცირების მიზნით, რომლებიც შეჯიბრებასთან არის და არ არის დაკავშირებული, თუ რომელიმე საერთაშორისო ფედერაციის ან სხვა შესაბამისი დოპინგსაწინააღმდეგო ორგანიზაციის წესებით სხვა რამ არ არის გათვალისწინებული, ნიშნავს ტესტის ჩატარებას, როცა სპორტსმენს არჩევენ ტესტირებისთვის კონკრეტულ შეჯიბრებაში მის მონაწილეობასთან დაკავშირებით.
12. ,,საერთაშორისო სტანდარტი ლაბორატორიისათვის“ ნიშნავს სტანდარტს, რომელიც შეტანილია წინამდებარე კონვენციის მე-2 დამატებაში.
13. ,,საერთაშორისო სტანდარტი ტესტირებისათვის“ ნიშნავს სტანდარტს, რომელიც შეტანილია წინამდებარე კონვენციის მე-3 დამატებაში.

14. ,,წინასწარი შეტყობინების გარეშე“ ნიშნავს დოპინგკონტროლს, რომელიც ტარდება სპორტსმენისათვის წინასწარი შეტყობინების გარეშე და რომლის დროსაც სპორტსმენს მუდმივი მეთვალყურეობა უწესდება შეტყობინების მომენტიდან სინჯის აღებამდე.
15. ,,ოლიმპიური მოძრაობა“ გულისხმობს ყველას იმათ, ვინც თანახმაა იხელმძღვანელოს ოლიმპიური ქარტიით და აღიარებს საერთაშორისო ოლიმპიური კომიტეტის უფლებამოსილებას, კერძოდ კი: ოლიმპიური ასპარეზობის პროგრამაში შემავალ სპორტის სახეობათა საერთაშორისო ფედერაციები, ეროვნული ოლიმპიური კომიტეტები, ოლიმპიური ასპარეზობის საორგანიზაციო კომიტეტები, სპორტსმენები, მსაჯები და არბიტრები, ასოციაციები და კლუბები, აგრეთვე საერთაშორისო ოლიმპიური კომიტეტის მიერ აღიარებული ყველა ორგანიზაცია და დაწესებულება.
16. ,,შეჯიბრებასთან არდაკავშირებული“ დოპინგკონტროლი ნიშნავს ნებისმიერ დოპინგკონტროლს, რომელიც შეჯიბრების დროს არ ეწყობა.
17. ,,აკრძალული ნუსხა“ ნიშნავს წინამდებარე კონვენციის I დანართში შეტანილ ნუსხას, რომელშიც მითითებულია აკრძალული სუბსტანციები და აკრძალული მეთოდები.
18. ,,აკრძალული მეთოდი“ ნიშნავს წინამდებარე კონვენციის I დანართში შეტანილ აკრძალულ ნუსხაში ასეთად აღნიშნულ ნებისმიერ მეთოდს.
19. ,,აკრძალული სუბსტანცია“ ნიშნავს წინამდებარე კონვენციის I დანართში შეტანილ აკრძალულ ნუსხაში ასეთად აღნიშნულ ნებისმიერ სუბსტანციას.
20. ,,სპორტული ორგანიზაცია“ ნიშნავს ნებისმიერ ორგანიზაციას, რომელიც სპორტის ერთ ან რამდენიმე სახეობაში სპორტული ღონისძიების გამართვის წესებს ადგენს.
21. ,,თერაპიული გამოყენების ნებართვის გაცემის სტანდარტები“ ნიშნავს სტანდარტებს, რომლებიც შეტანილია წინამდებარე კონვენციის II დანართში.
22. ,,ტესტირება“ ნიშნავს დოპინგკონტროლის პროცესის ნაწილებს, რომლებიც შეიცავს ტესტების ჩატარების დაგეგმვას, სინჯების აღებას, სინჯებთან მოპყრობას და სინჯების ტრანსპორტირებას ლაბორატორიაში.
23. ,,თერაპიული გამოყენების ნებართვა“ ნიშნავს ნებართვას, რომელიც გაიცემა თერაპიული გამოყენების ნებართვის გაცემის სტანდარტების შესაბამისად.
24. ,,გამოყენება“ ნიშნავს ხმარებას, გადაყლაპვას, ინიექციას ან ნებისმიერი აკრძალული სუბსტანციის ან აკრძალული მეთოდის ნებისმიერი სხვა სახით გამოყენებას.
25. ,,მსოფლიო დოპინგსაწინააღმდეგო სააგენტო“ (WADA) ნიშნავს ფონდს ასეთი სახელწოდებით, რომელიც შვეიცარიის კანონმდებლობის შესაბამისად 1999 წლის 10 ნოემბერს დაარსდა. 


მუხლი 3. კონვენციის მიზნის მიღწევის საშუალებანი
კონვენციის მიზნის მისაღწევად მონაწილე სახელმწიფოები კისრულობენ ვალდებულებას:
(ა) ეროვნულ და საერთაშორისო დონეებზე მიიღონ კოდექსის პრინციპების შესაბამისი სათანადო ზომები;

(ბ) წაახალისონ ყველა ფორმის საერთაშორისო თანამშრომლობა, რომლის მიზანია სპორტსმენთა დაცვის უზრუნველყოფა, სპორტში ეთიკური პრინციპების დაცვა და გამოკვლევათა შედეგების ერთობლივი გამოყენება;
(გ) ხელი შეუწყონ საერთაშორისო თანამშრომლობას მონაწილე სახელმწიფოთა და სპორტში დოპინგის წინააღმდეგ ბრძოლის სფეროში წამყვან ორგანიზაციათა შორის, კერძოდ, მსოფლიო დოპინგსაწინააღმდეგო სააგენტოსთან თანამშრომლობას.


მუხლი 4. კონვენციის კავშირი კოდექსთან
1. სპორტში დოპინგის წინააღმდეგ საბრძოლველად ეროვნულ და საერთაშორისო დონეებზე მოქმედების კოორდინაციის მიზნით მონაწილე სახელმწიფოები ვალდებულებას კისრულობენ დაიცვან კოდექსის პრინციპები, როგორც იმ ღონისძიებათა განხორციელების საფუძველი, რომლებიც გათვალისწინებულია წინამდებარე კონვენციის მე-5 მუხლით. წინამდებარე კონვენციაში არაფერი არ აბრკოლებს მონაწილე სახელმწიფოთა მიერ კოდექსის დამატებით სხვა ზომების მიღებას. 
2. კოდექსი და მე-2 და მე-3 დამატებების ყველაზე ბოლო ვერსიები მოყვანილია ინფორმაციის მიზნით და არ წარმოადგენს წინამდებარე კონვენციის განუყოფელ ნაწილებს. დამატებები თავისთავად არ ადგენს მონაწილე სახელმწიფოებისათვის რაიმე საერთაშორისო-სამართლებრივ ვალდებულებებს. 

3. დანართები წინამდებარე კონვენციის განუყოფელი ნაწილია.

მუხლი 5. კონვენციის ამოცანების გადაწყვეტის ღონისძიებანი
წინამდებარე კონვენციაში ჩამოყალიბებულ ვალდებულებათა შესრულებისას ყოველი მონაწილე სახელმწიფო ვალდებულებას კისრულობს განახორციელოს ყველა სათანადო ღონისძიება. ისინი შეიძლება შეიცავდეს ღონისძიებებს კანონმდებლობის, ნორმატიული რეგულირების, პოლიტიკისა და ადმინისტრაციული პრაქტიკის სფეროში.

მუხლი 6. ურთიერთკავშირი სხვა საერთაშორისო დოკუმენტებთან
წინამდებარე კონვენცია არ ცვლის მონაწილე სახელმწიფოთა უფლებებსა და ვალდებულებებს, რომლებიც წარმოიქმნება იმ სხვა ადრე დადებულ შეთანხმებებთან დაკავშირებით, რომლებიც არ ეწინააღმდეგება წინამდებარე კონვენციის საგანსა და მიზნებს. ეს არ ეხება სხვა მონაწილე სახელმწიფოთა მიერ თავიანთი უფლებების განხორციელებას ან მათ მიერ წინამდებარე კონვენციასთან დაკავშირებულ თავიანთ ვალდებულებათა შესრულებას.
ნაწილი II. დოპინგსაწინააღმდეგო საქმიანობა ეროვნულ დონეზე

მუხლი 7. კოორდინაცია ქვეყნის შიგნით
მონაწილე სახელმწიფოები უზრუნველყოფენ წინამდებარე კონვენციის გამოყენებას, კერძოდ, ქვეყნის შიგნით მოქმედების კოორდინაციის გზით. წინამდებარე კონვენციის თანახმად, თავიანთი ვალდებულებების შესრულებისათვის მონაწილე სახელმწიფოებს შეუძლიათ გამოიყენონ დოპინგსაწინააღმდეგო ორგანიზაციები, აგრეთვე სპორტული დაწესებულებები და ორგანიზაციები.

მუხლი 8. აკრძალული სუბსტანციების და მეთოდების ხელმისაწვდომობის და მათი გამოყენების შეზღუდვა 
1. მონაწილე სახელმწიფოები, როცა ეს მიზანშეწონილია, მიმართავენ აკრძალული სუბსტანციების და მეთოდების ხელმისაწვდომობის შეზღუდვის ღონისძიებებს, რათა შეზღუდონ სპორტში სპორტსმენების მიერ მათი გამოყენება, გარდა იმ შემთხვევებისა, როცა ასეთ გამოყენებას საფუძვლად უდევს თერაპიული გამოყენების ნებართვა. მათ შორისაა სპორტსმენებში აკრძალული სუბსტანციებისა და მეთოდების გავრცელების წინააღმდეგ ბრძოლის ღონისძიებანი, და შესაბამისად, მათ წარმოებაზე, გადაადგილებაზე, შეტანაზე, განაწილებასა და გაყიდვაზე კონტროლის ღონისძიებანი.
2. მონაწილე სახელმწიფოები მიმართავენ ღონისძიებებს, რათა თავიდან აიცილონ და შეზღუდონ სპორტში სპორტსმენთა მიერ აკრძალული სუბსტანციებისა და მეთოდების გამოყენება და მათი ქონა, იმ შემთხვევების გარდა, როცა ისინი გამოიყენება თერაპიული გამოყენების ნებართვის საფუძველზე, ანდა, როცა ეს მიზანშეწონილია, ხელს უწყობენ ასეთი ღონისძიებების გატარებაში შესაბამის იურიდიულ პირებს, რომლებიც მათ იურისდიქციაში იმყოფებიან.
3. წინამდებარე კონვენციის შესაბამისად მიღებული არანაირი ღონისძიება ხელს არ უშლის კანონიერი მიზნით იმ სუბსტანციებისა და მეთოდების ხელმისაწვდომობის უზრუნველყოფას, რომლებიც სხვა შემთხვევაში აკრძალულია ან კონტროლდება სპორტში.

მუხლი 9. ღონისძიებანი სპორტსმენის დამხმარე პერსონალის მიმართ
მონაწილე სახელმწიფოები თავად ახორციელებენ ან ხელს უწყობენ სპორტული ორგანიზაციების ან დოპინგსაწინააღმდეგო ორგანიზაციების მიერ ღონისძიებათა განხორციელებას, მათ შორის, სანქციებსა და ჯარიმებს სპორტსმენის დამხმარე პერსონალის მიმართ, რომელიც არღვევს დოპინგსაწინააღმდეგო წესს ან სჩადის სპორტში დოპინგთან დაკავშირებულ სხვა დარღვევას.

მუხლი 10. საკვები დანამატები
მონაწილე სახელმწიფოები, როცა ეს მიზანშეწონილია, ხელს უწყობენ საკვები დანამატების მწარმოებლებსა და გამავრცელებლებს, რათა მოწინავე პრაქტიკა დანერგონ საკვები დანამატების გასაღებისა და გავრცელების სფეროში, მათ შორის, წარმოადგინონ ინფორმაცია მათი ქიმიური შემადგენლობისა და ხარისხის გარანტიის შესახებ.

მუხლი 11. ფინანსური ზომები
მონაწილე სახელმწიფოები, როცა ეს მიზანშეწონილია:
ა) თავიანთი შესაბამისი ბიუჯეტის ფარგლებში გამოყოფენ სახსრებს სპორტის ყველა სახეობაში ტესტირების ეროვნული პროგრამის დაფინანსებისათვის ან დახმარებას უწევენ სპორტულ ორგანიზაციებსა და დოპინგსაწინააღმდეგო ორგანიზაციებს დოპინგკონტროლის დაფინანსებაში პირდაპირი სუბსიდიების ან დოტაციების სახით, ანდა ასეთი კონტროლის ხარჯების ჩათვლის ფორმით, როცა დგინდება ამ ორგანიზაციებისათვის გამოყოფილი სუბსიდიებისა ან დოტაციების საერთო თანხა;

ბ) იღებენ ზომებს, რათა სპორტულ საქმიანობასთან დაკავშირებით ფინანსური მხარდაჭერა შეუწყდეთ იმ ცალკეულ სპორტსმენებსა და მათ დამხმარე პერსონალს, რომლებიც მოხსნეს დოპინგსაწინააღმდეგო წესის დარღვევის გამო, მათ მიმართ სანქციის მოქმედების მთელი პერიოდის განმავლობაში; 

გ) ნაწილობრივ ან მთლიანად უწყვეტენ ფინანსურ ან სპორტულ საქმიანობასთან დაკავშირებულ სხვა მხარდაჭერას ნებისმიერ სპორტულ ორგანიზაციას ან დოპინგსაწინააღმდეგო ორგანიზაციას, რომელიც არღვევს კოდექსს ან კოდექსის შესაბამისად დადგენილ დოპინგსაწინააღმდეგო წესებს.


მუხლი 12. დოპინკონტროლის ხელშემწყობი ღონისძიებანი
მონაწილე სახელმწიფოები, როცა ეს მიზანშეწონილია:
 ა) ხელს უწყობენ და მხარს უჭერენ თავიანთ იურისდიქციაში მყოფი სპორტული ორგანიზაციის ან დოპინგსაწინააღმდეგო ორგანიზაციის მიერ კოდექსის შესაბამისად დოპინგ-კონტროლის, მათ შორის, წინასწარი კონტროლის, ისეთი ტესტირების ჩატარებას, რომელიც უკავშირდება და არ უკავშირდება შეჯიბრებას;

ბ) ხელს უწყობენ და მხარს უჭერენ სპორტული ორგანიზაციების ან დოპინგსაწინააღმდეგო ორგანიზაციების მიერ იმ შეთანხმებათა დადებას, რომლებიც მათ მონაწილეებს საშუალებას აძლევს ტესტირება გაიარონ სხვა ქვეყნების დოპინგკონტროლის სათანადოდ უფლებამოსილ ჯგუფებთან;

გ) ვალდებულებას კისრულობენ ხელი შეუწყონ თავიანთ იურისდიქციაში მყოფ სპორტულ ორგანიზაციებსა და დოპინგსაწინააღმდეგო ორგანიზაციებს, რათა მათ მიეცეთ შესაძლებლობა აკრედიტებული დოპინგკონტროლის ლაბორატორია გამოიყენონ დოპინგკონტროლის მიზნით ანალიზების ჩასატარებლად.

ნაწილი III. საერთაშორისო თანამშრომლობა

მუხლი 13. დოპინგსაწინააღმდეგო ორგანიზაციებისა და სპორტული ორგანიზაციების თანამშრომლობა 

მონაწილე სახელმწიფოები ხელს უწყობენ დოპინგსაწინააღმდეგო ორგანიზაციების, სახელმწიფო ორგანოებისა და მათ იურისდიქციაში მყოფი სპორტული ორგანიზაციების თანამშრომლობას სხვა მონაწილე სახელმწიფოთა იურისდიქციაში მყოფ ანალოგიურ ორგანიზაციებთან და ორგანოებთან საერთაშორისო დონეზე წინამდებარე კონვენციის მიზნების მისაღწევად.

მუხლი 14. მსოფლიო დოპინგსაწინააღმდეგო სააგენტოს მისიისადმი მხარდაჭერა
მონაწილე სახელმწიფოები ვალდებულებას კისრულობენ მხარი დაუჭირონ მსოფლიო დოპინგსაწინააღმდეგო სააგენტოს, დოპინგის წინააღმდეგ საერთაშორისო ბრძოლის სფეროში მისი მნიშვნელოვანი მისიის შესრულებაში.

მუხლი 15. მსოფლიო დოპინგსაწინააღმდეგო სააგენტოს თანაბარწილობრივი დაფინანსება
მონაწილე სახელმწიფოები მხარს უჭერენ სახელმწიფო ორგანოებისა და ოლიმპიური მოძრაობის მიერ მსოფლიო დოპინგსაწინააღმდეგო სააგენტოს დამტკიცებული ძირითადი წლიური ბიუჯეტის თანაბარწილობრივი დაფინანსების პრინციპს.

მუხლი 16. საერთაშორისო თანამშრომლობა დოპინგკონტროლის სფეროში
აღიარებენ რა, რომ სპორტში დოპინგის წინააღმდეგ ბრძოლა ეფექტიანი მხოლოდ იმ შემთხვევაში შეიძლება იყოს, თუ უზრუნველყოფილი იქნა წინასწარი შეტყობინების გარეშე სპორტსმენთა ტესტირება და ლაბორატორიაში ანალიზისათვის სინჯების დროული ტრანსპორტირება, მონაწილე სახელმწიფოები, როცა ეს მიზანშეწონილია და შიდასახელმწიფოებრივ კანონმდებლობასა და პროცედურებს შეესაბამება:
ა) მასპინძელი ქვეყნების შესაბამისი ნორმატიული დებულებების დაცვის პირობით ხელს უწყობენ მსოფლიო დოპინგსაწინააღმდეგო სააგენტოს და დოპინგსაწინააღმდეგო ორგანიზაციებს, რომლებიც კოდექსის შესაბამისად მოქმედებენ, მათი სპორტსმენების შეჯიბრებასთან დაკავშირებული და შეჯიბრებასთან არდაკავშირებული დოპინგკონტროლის ჩატარებაში როგორც თავის ტერიტორიაზე, ისე მის ფარგლებს გარეთ;
ბ) ხელს უწყობენ დოპინგკონტროლის ღონისძიებათა განხორციელებისას დოპინგკონტროლის სათანადოდ უფლებამოსილი ჯგუფების მიერ საზღვრების დროულად გადალახვის უზრუნველყოფას;
გ) თანამშრომლობენ იმ მიზნით, რათა ხელი შეუწყონ სინჯების დროულ ტრანსპორტირებას ან საზღვარზე გადაადგილებას იმგვარად, რომ უზრუნველყოფილი იყოს მათი უსაფრთხოება და დაცვა;

დ) ხელს უწყობენ დოპინგკონტროლის იმ ღონისძიებათა საერთაშორისო კოორდინაციის უზრუნველყოფას, რომლებსაც ახორციელებენ დოპინგსაწინააღმდეგო ორგანიზაციები, და ამ მიზნებისათვის თანამშრომლობენ მსოფლიო დოპინგსაწინააღმდეგო სააგენტოსთან;
ე) განავითარებენ თავიანთ იურისდიქციაში არსებული დოპინგკონტროლის ლაბორატორიების თანამშრომლობას სხვა მონაწილე სახელმწიფოთა იურისდიქციაში არსებულ შესაბამის ლაბორატორიებთან. კერძოდ, დოპინგკონტროლის აკრედიტებული ლაბორატორიების მქონე მონაწილე სახელმწიფოებმა ხელი უნდა შეუწყონ, რომ მათ იურისდიქციაში არსებულმა ლაბორატორიებმა დახმარება გაუწიონ სხვა მონაწილე სახელმწიფოებს, რათა მისცენ მათ შესაძლებლობა, შეიძინონ საჭირო გამოცდილება და ჩვევები და აითვისონ საჭირო მეთოდოლოგია საკუთარი ლაბორატორიების შესაქმნელად, თუ ამას ისურვებენ;
ვ) ხელს უწყობენ კოდექსის შესაბამისად დანიშნულ დოპინგსაწინააღმდეგო ორგანიზაციებს შორის ურთიერთტესტირების შესახებ ხელშეკრულებების დადებასა და რეალიზაციას;

ზ) ორმხრივ საფუძველზე აღიარებენ დოპინგკონტროლის პროცედურებსა და ტესტის შემდგომ პროცედურებს, მათ შორის, ამასთან დაკავშირებულ სპორტულ სანქციებს, რომლებსაც ნებისმიერი დოპინგსაწინააღმდეგო ორგანიზაცია მიმართავს კოდექსის შესაბამისად.


მუხლი 17. ნებაყოფლობითი ფონდი
1. წინამდებარე კონვენციით არსდება ,,სპორტში დოპინგის აღმოფხვრისათვის გამიზნული ფონდი“, შემდგომში ,,ნებაყოფლობით ფონდად“ წოდებული. ნებაყოფლობითი ფონდი იქმნება იუნესკოს ფინანსების შესახებ დებულების შესაბამისად მოზიდული მიზნობრივი სახსრებისაგან. მონაწილე სახელმწიფოების, აგრეთვე სხვა მონაწილეების ყველა შენატანი ნებაყოფლობითი ხასიათისაა.
2. ნებაყოფლობითი ფონდის სახსრები შედგება:
ა) მონაწილე სახელმწიფოთა შენატანებისაგან;
ბ) შენატანებისაგან, შეწირულობისაგან ან ნაანდერძევი ქონებისაგან, რომლებიც შეიძლება გაიღონ:
i) სხვა სახელმწიფოებმა;

ii) გაერთიანებული ერების ორგანიზაციის სისტემის ორგანიზაციებმა და პროგრამებმა, 

 კერძოდ გაერთიანებული ერების ორგანიზაციის განვითარების პროგრამამ, აგრეთვე 

 სხვა საერთაშორისო ორგანიზაციებმა; 

iii) სახელმწიფო ან კერძო ორგანიზაციებმა ან ფიზიკურმა პირებმა;

 გ) ნებაყოფლობითი ფონდის სახსრებზე დარიცხული ნებისმიერი პროცენტებისგან;

 დ) ნებაყოფლობითი ფონდის სასარგებლოდ შეწირულობათა შეგროვების კამპანიების 

 ფარგლებში და განხორციელებულ ღონისძიებათა შედეგად მიღებული სახსრებისაგან; 

 ე) ნებაყოფლობითი ფონდის შესახებ იმ დებულებით გათვალისწინებული ნებისმიერი სხვა სახსრებისაგან, რომელსაც მხარეთა კონფერენცია შეიმუშავებს.

3. ნებაყოფლობით ფონდში მონაწილე სახელმწიფოთა შენატანები არ განიხილება მსოფლიო დოპინგსაწინააღმდეგო სააგენტოს წლიურ ბიუჯეტში მონაწილე სახელმწიფოთა წილის გადახდის ვალდებულებათა სანაცვლოდ.

მუხლი 18. ნებაყოფლობითი ფონდის სახსრების გამოყენება და მათი განკარგვა
ნებაყოფლობითი ფონდის სახსრებს გამოყოფს მხარეთა კონფერენცია მის მიერ დამტკიცებულ ღონისძიებათა დასაფინანსებლად, კერძოდ, წინამდებარე კონვენციის დებულებათა შესაბამისად და მსოფლიო დოპინგსაწინააღმდეგო სააგენტოს მიზნების გათვალისწინებით, დოპინგსაწინააღმდეგო პროგრამების შემუშავებასა და განხორციელებაში მონაწილე სახელმწიფოთა დასახმარებლად, აგრეთვე წინამდებარე კონვენციის შესრულებასთან დაკავშირებული ხარჯების დასაფარად. ნებაყოფლობით ფონდში შენატანებს არ უნდა ერთოდეს რაიმე პოლიტიკური, ეკონომიკური ან სხვა პირობები.
ნაწილი IV. განათლება და მომზადება

მუხლი 19. განათლებისა და მომზადების ზოგადი პრინციპები
1. მონაწილე სახელმწიფოები ვალდებულებას კისრულობენ თავიანთი სახსრების ფარგლებში მხარი დაუჭირონ, შეიმუშაონ ან განახორციელონ განათლებისა და მომზადების პროგრამები დოპინგის წინააღმდეგ ბრძოლის საკითხებში. მთლიანად სპორტული გაერთიანებისათვის ეს პროგრამები გამიზნული უნდა იყოს განახლებული და ზუსტი ინფორმაციის წარდგენისათვის შემდეგ საკითხებზე:
ა) სპორტის ეთიკური ფასეულობებისათვის დოპინგით მიყენებული ზარალი; 

ბ) დოპინგის გამოყენების შედეგები ჯანმრთელობისათვის.

2. სპორტსმენებისა და სპორტსმენების დამხმარე პერსონალისათვის, განსაკუთრებით მათი მომზადების საწყის ეტაპზე, ეს პროგრამები მიზნად უნდა ისახავდეს განახლებული და ზუსტი ინფორმაციის წარდგენას შემდეგ საკითხებზე: 

ა) დოპინგკონტროლის პროცედურები;

ბ) სპორტსმენების უფლება-მოვალეობანი დოპინგის წინააღმდეგ ბრძოლასთან დაკავშირებით, მათ შორის, ინფორმაცია კოდექსის და შესაბამისი სპორტული ორგანიზაციებისა და დოპინგსაწინააღმდეგო ორგანიზაციების დოპინგსაწინააღმდეგო პოლიტიკის შესახებ, აგრეთვე ინფორმაცია დოპინგსაწინააღმდეგო წესების დარღვევის შედეგების შესახებ;

გ) აკრძალული სუბსტანციებისა და მეთოდების, აგრეთვე აკრძალული სუბსტანციების თერაპიული გამოყენების ნებართვების ნუსხა;

 დ) საკვები დანამატები.


მუხლი 20. ქცევის პროფესიული კოდექსები
მონაწილე სახელმწიფოები ხელს უწყობენ შესაბამისი კომპეტენტური პროფესიული ასოციაციების და დაწესებულებების მიერ სპორტში დოპინგის წინააღმდეგ ბრძოლასთან დაკავშირებული ქცევის, კეთილსინდისიერი პრაქტიკისა და ეთიკის სათანადო კოდექსების შემუშავებასა და განხორციელებას, რომლებიც უნდა შეესაბამებოდეს კოდექსს.

მუხლი 21. სპორტსმენებისა და სპორტსმენთა დამხმარე პერსონალის მიზიდვა
მონაწილე სახელმწიფოები თავიანთი სახსრების ფარგლებში ხელს უწყობენ სპორტსმენებისა და სპორტსმენთა დამხმარე პერსონალის აქტიურ მონაწილეობას სპორტული და სხვა შესაბამისი ორგანიზაციების დოპინგსაწინააღმდეგო საქმიანობის ყველა ასპექტში და საამისოდ წაახალისებენ მათ იურისდიქციაში მყოფ სპორტულ ორგანიზაციებს.

მუხლი 22. სპორტული ორგანიზაციები და დოპინგის წინააღმდეგ ბრძოლის საკითხებში განათლება და მომზადება მუდმივ საფუძველზე 

მონაწილე სახელმწიფოები ხელს უწყობენ სპორტულ ორგანიზაციებსა და დოპინგსაწინააღმდეგო ორგანიზაციებს, რათა მუდმივ საფუძველზე განახორციელონ ზემოთ მე-19 მუხლში აღნიშნულ საკითხებში ყველა სპორტსმენისა და სპორტსმენთა დამხმარე პერსონალისათვის განათლებისა და მომზადების პროგრამები.

მუხლი 23. თანამშრომლობა განათლებისა და მომზადების სფეროში
მონაწილე სახელმწიფოები თანამშრომლობენ ერთმანეთთან და შესაბამის ორგანიზაციებთან იმ მიზნით, რომ საჭიროების შემთხვევაში გაცვალონ ინფორმაცია, სპეციალისტები და გამოცდილება ეფექტიანი დოპინგსაწინააღმდეგო პროგრამების განხორციელების საკითხებზე.
ნაწილი V. გამოკვლევები

მუხლი 24. დოპინგის წინააღმდეგ ბრძოლის საკითხებზე კვლევებისადმი ხელშეწყობა
მონაწილე სახელმწიფოები ვალდებულებას კისრულობენ თავიანთი სახსრების ფარგლებში ხელი შეუწყონ დოპინგსაწინააღმდეგო გამოკვლევების ჩატარებას სპორტულ და სხვა შესაბამის ორგანიზაციებთან თანამშრომლობით შემდეგ საკითხებზე:
ა) დოპინგის გამოყენების აღკვეთა და მისი აღმოჩენის მეთოდები, ქცევითი და სოციალური ასპექტები, აგრეთვე ჯანმრთელობაზე დოპინგის ზემოქმედების შედეგები;

ბ) ფიზიოლოგიური და ფსიქოლოგიური მომზადების ისეთი მეცნიერულად დასაბუთებული პროგრამების შემუშავების გზები და საშუალებანი, რომლებიც ზიანს არ აყენებს სპორტსმენის ჯანმრთელობას;
გ) ყველა ახალი სუბსტანციისა და მეთოდის გამოყენება, რომელიც მეცნიერული პროგრესის შედეგს წარმოადგენს.


მუხლი 25. დოპინგსაწინააღმდეგო გამოკვლევების ხასიათი
ზემოთ 24-ე მუხლში მითითებული დოპინგსაწინააღმდეგო გამოკვლევებისადმი ხელშეწყობით მონაწილე სახელმწიფოები უზრუნველყოფენ, რომ ეს გამოკვლევები ტარდებოდეს:

ა) საერთაშორისო დონეზე აღიარებული ეთიკური პრაქტიკის შესაბამისად;
ბ) სპორტსმენების მიმართ აკრძალული სუბსტანციებისა და მეთოდების გამოყენებისათვის თავის არიდებით;
გ) მხოლოდ სიფრთხილის სათანადო ზომების დაცვით, რათა თავიდან იქნეს აცილებული დოპინგსაწინააღმდეგო კვლევების შედეგების არამართლზომიერი გამოყენება და მათი დოპინგის მიზნებით გამოყენება.


მუხლი 26. დოპინგსაწინააღმდეგო გამოკვლევების შედეგების ერთობლივი გამოყენება
შესაბამისი ეროვნული კანონმდებლობისა და საერთაშორისო სამართალის დაცვის პირობით მონაწილე სახელმწიფოები, როცა ეს მიზანშეწონილია, ჩატარებული დოპინგსაწინააღმდეგო გამოკვლევების შედეგებს უზიარებენ სხვა მონაწილე სახელმწიფოებსა და მსოფლიო დოპინგსაწინააღმდეგო სააგენტოს.

მუხლი 27. მეცნიერული კვლევა სპორტის სფეროში
მონაწილე სახელმწიფოები ხელს უწყობენ:
ა) მეცნიერი მუშაკების და მედიცინის მუშაკების მიერ მეცნიერულ კვლევას სპორტის სფეროში კოდექსის პრინციპების შესაბამისად;
ბ) მათ იურისდიქციაში მყოფი სპორტული ორგანიზაციებისა და სპორტსმენთა დამხმარე პერსონალის მიერ მეცნიერული კვლევის წარმოებას სპორტის სფეროში კოდექსის პრინციპების შესაბამისად.
ნაწილი VI. კონვენციის მონიტორინგი

მუხლი 28. მხარეთა კონფერენცია
1. წინამდებარე კონვენციით ფუძნდება მხარეთა კონფერენცია. მხარეთა კონფერენცია წინამდებარე კონვენციის უმაღლესი ორგანოა.

2. მხარეთა კონფერენციის მორიგი სესიები, როგორც წესი, ორ წელიწადში ერთხელ იმართება. 
მხარეთა კონფერენციას შეუძლია გამართოს რიგგარეშე სესიები, თუ იგი შესაბამის გადაწყვეტილებას მიიღებს ან თუ ასეთი თხოვნით მიმართავს მონაწილე სახელმწიფოთა სულ ცოტა ერთი მესამედი.

3. მხარეთა კონფერენციაზე ყოველ მონაწილე სახელმწიფოს ერთი ხმა აქვს.
4. მხარეთა კონფერენცია ამტკიცებს თავის პროცედურის წესებს.

მუხლი 29. საკონსულტაციო ორგანიზაცია და დამკვირვებლები მხარეთა კონფერენციაზე
მსოფლიო დოპინგსაწინააღმდეგო სააგენტოს იწვევენ მხარეთა კონფერენციაზე, როგორც საკონსულტაციო ორგანიზაციას. საერთაშორისო ოლიმპიურ კომიტეტს, საერთაშორისო პარაოლიმპიურ კომიტეტს, ევროპის საბჭოს და ფიზიკური აღზრდისა და სპორტის სამთავრობათაშორისო კომიტეტს დამკვირვებლებად იწვევენ. მხარეთა კონფერენციას შეუძლია მიიღოს გადაწყვეტილება დამკვირვებლებად სხვა შესაბამისი ორგანიზაციების მოწვევის შესახებ.

მუხლი 30. მხარეთა კონფერენციის ფუნქციები
1. წინამდებარე კონვენციის სხვა დებულებებში ჩამოთვლილის გარდა მხარეთა კონფერენციის  ფუნქციებს შეადგენს შემდეგი:

ა) წინამდებარე კონვენციის მიზნების მიღწევისათვის ხელშეწყობა;

ბ) მსოფლიო დოპინგსაწინააღმდეგო სააგენტოსთან ურთიერთობის საკითხთა განხილვა და 

სააგენტოს ძირითადი წლიური ბიუჯეტის დაფინანსების მექანიზმების შესწავლა. 

სახელმწიფოებს, რომლებიც კონვენციის მხარეები არ არიან, შეიძლება შესთავაზონ ამ 

განხილვაში მონაწილეობა;

გ) ნებაყოფლობითი ფონდის სახსრების გამოყენების გეგმის დამტკიცება მე-8 მუხლის შესაბამისად;

დ) მონაწილე სახელმწიფოთა მიერ 31-ე მუხლის შესაბამისად წარმოდგენილ მოხსენებათა განხილვა;
ე) წინამდებარე კონვენციის დაცვის მონიტორინგის შედეგების განხილვა მუდმივ საფუძველზე დოპინგსაწინააღმდეგო სისტემების შემუშავების გათვალისწინებით, 31-ე მუხლის შესაბამისად. მონიტორინგის ნებისმიერი მექანიზმი ან 31-ე მუხლით გაუთვალისწინებელი ღონისძიებანი ფინანსდება მე-17 მუხლის შესაბამისად დაფუძნებული ნებაყოფლობითი ფონდის სახსრებიდან; 

ვ) წინამდებარე კონვენციის შესწორებათა განხილვა მათი შემდგომი მიღებისათვის;

ზ) მსოფლიო დოპინგსაწინააღმდეგო სააგენტოს მიერ მიღებული აკრძალული ნუსხის და აკრძალული სუბსტანციების გამოყენების ნებართვათა გაცემის სტანდარტების შესწორებათა განხილვა 34-ე მუხლის შესაბამისად მათი დამტკიცებისათვის;

თ) წინამდებარე კონვენციის ფარგლებში მონაწილე სახელმწიფოთა მსოფლიო დოპინგსაწინააღმდეგო სააგენტოს თანამშრომლობის მიმართულებებისა და მექანიზმების განსაზღვრა;

 ი) მსოფლიო დოპინგსაწინააღმდეგო სააგენტოში თხოვნის გაგზავნა კოდექსის განხორციელების შესახებ მოხსენების წარდგენის თაობაზე ყოველ სესიაზე მისი განხილვისათვის.
2. თავისი ფუნქციების შესრულებისას მხარეთა კონფერენციას შეუძლია ითანამშრომლოს სხვა სამთავრობათაშორისო ორგანოებთან.


მუხლი 31. მონაწილე სახელმწიფოების მხარეთა კონფერენციაზე წარსადგენი მოხსენებები
მონაწილე სახელმწიფოები ორ წელიწადში ერთხელ მხარეთა კონფერენციას სამდივნოს მეშვეობით იუნესკოს ერთ-ერთ ოფიციალურ ენაზე წარუდგენენ მთელ შესაბამის ინფორმაციას წინამდებარე კონვენციის დებულებათა შესრულების მიზნით მათ მიერ განხორციელებული ღონისძიებების შესახებ.

მუხლი 32. მხარეთა კონფერენციის სამდივნო
1. მხარეთა კონფერენციის სამდივნოს მომსახურებას უზრუნველყოფს იუნესკოს გენერალური დირექტორი.
2. მხარეთა კონფერენციის თხოვნით იუნესკოს გენერალური დირექტორი მაქსიმალურად 
შესაძლო მოცულობით იყენებს მსოფლიო დოპინგსაწინააღმდეგო სააგენტოს მომსახურებას მხარეთა კონფერენციის მიერ შეთანხმებული პირობებით.
3. კონვენციასთან დაკავშირებული ოპერატიული ხარჯები ფინანსდება იუნესკოს ჩვეულებრივი ბიუჯეტიდან, შესაბამის დონეზე არსებული სახსრების ფარგლებში, ზემოთ მე-17 მუხლის თანახმად დაფუძნებული ნებაყოფლობითი ფონდიდან ან მათი შესაბამისი კომბინაციით, რომელიც ყოველ ორ წელიწადში განისაზღვრება. ჩვეულებრივი ბიუჯეტის სახსრებით სამდივნოს დაფინანსება წარმოებს მკაცრად მინიმალურ საფუძველზე, იმ გაგებით, რომ კონვენციის მხარდასაჭერად ნებაყოფლობითი დაფინანსებაც განხორციელდება.

4. სამდივნო მხარეთა კონფერენციისათვის ამზადებს დოკუმენტაციას და მისი სხდომების წინასწარ დღის წესრიგს, აგრეთვე უზრუნველყოფს მის გადაწყვეტილებათა შესრულებას.


მუხლი 33. კონვენციის შესწორებები
1. ყოველ მონაწილე სახელმწიფოს შეუძლია იუნესკოს გენერალური დირექტორისათვის გაგზავნილი უშუალო წერილობითი შეტყობინებით წინამდებარე კონვენციაზე შესწორებების შეთავაზება. გენერალური დირექტორი ასეთ შეტყობინებას უგზავნის ყველა მონაწილე სახელმწიფოს. თუ შეტყობინების დაგზავნის თარიღიდან ექვსი თვის განმავლობაში მონაწილე სახელმწიფოთა სულ ცოტა ნახევარი თანხმობას განაცხადებს, გენერალური დირექტორი ამ წინადადებებს მხარეთა კონფერენციის შემდეგ სესიას წარუდგენს.
2. შესწორებებს მხარეთა კონფერენციაზე იღებენ კენჭისყრის დამსწრე და მონაწილე სახელმწიფოთა ხმების ორი მესამედის უმრავლესობით.
3. წინამდებარე კონვენციის შესწორებები მათი მიღების შემდეგ წარედგინებათ მონაწილე სახელმწიფოებს რატიფიკაციის, მიღების, დამტკიცების ან შეერთებისათვის.
4. მონაწილე სახელმწიფოების მიმართ, რომლებმაც მოახდინეს წინამდებარე კონვენციის შესწორებათა რატიფიკაცია, მიღება, დამტკიცება ან შეუერთდნენ მათ, ისინი ძალაში შედის მონაწილე სახელმწიფოთა ორი მესამედის მიერ ამ მუხლის მე-3 პუნქტში ნახსენები დოკუმენტების შესანახად ჩაბარების თარიღიდან სამი თვის შემდეგ. შემდგომში თითოეული მონაწილე სახელმწიფოსათვის, რომელიც ახდენს შესწორების რატიფიკაციას, იღებს, ამტკიცებს ან უერთდება მას, აღნიშნული შესწორება ძალაში შედის ამ მონაწილე სახელმწიფოს მიერ რატიფიკაციის, მიღების, დამტკიცების ან შეერთების შესახებ დოკუმენტის შესანახად გადაცემის თარიღიდან სამი თვის გასვლის შემდეგ.
5. სახელმწიფო, რომელიც წინამდებარე კონვენციის მონაწილე ხდება ამ მუხლის მე-4 პუნქტის შესაბამისად, შესწორებების ძალაში შესვლის შემდეგ, თუ განსხვავებული აზრი არ გამოითქმება, მიიჩნევა:
ა) შესწორებებითურთ წინამდებარე კონვენციის მონაწილედ;

ბ) შესწორებების გარეშე წინამდებარე კონვენციის მონაწილედ ნებისმიერი მონაწილე სახელმწიფოს მიმართ, რომელზეც არ ვრცელდება შესწორებათა მოქმედება.


მუხლი 34. კონვენციის დანართების შესწორებათა მიღების განსაკუთრებული წესი
1. თუ მსოფლიო დოპინგსაწინააღმდეგო სააგენტოს შესწორებები შეაქვს აკრძალულ სიაში ან აკრძალული სუბსტანციების თერაპიული გამოყენების ნებართვების გაცემის სტანდარტებში, მას შეუძლია იუნესკოს გენერალური დირექტორისათვის გაგზავნილ წერილობით შეტყობინებაში აცნობოს ამ ცვლილებების შესახებ. გენერალური დირექტორი ოპერატიულად ატყობინებს ყველა მონაწილე სახელმწიფოს კონვენციის შესაბამისი დებულებების შეთავაზებულ შესწორებათა შესახებ. დანართის შესწორებებს მხარეთა კონფერენცია ამტკიცებს თავის ერთ-ერთ სესიაზე ან წერილობითი კონსულტაციების მეშვეობით.

2. მონაწილე სახელმწიფოებს გენერალური დირექტორის შეტყობინების თარიღიდან 45 დღე აქვთ, რათა უარი განაცხადონ შეთავაზებულ შესწორებებზე ან გენერალური დირექტორისთვის წერილობითი შეტყობინების გაგზავნით, თუ საქმე ეხება წერილობით კონსულტაციას, ან მხარეთა კონფერენციის სესიაზე. შეთავაზებული შესწორებები მხარეთა კონფერენციის მიერ მიღებულად ითვლება, თუ მონაწილე სახელმწიფოთა მხოლოდ ორი მესამედი არ განაცხადებს უარს.

3. გენერალური მდივანი მონაწილე სახელმწიფოებს ატყობინებს მხარეთა კონფერენციის მიერ მიღებული შესწორებების შესახებ. ეს შესწორებები ძალაში შედის ამ შეტყობინების თარიღიდან 45 დღის შემდეგ, მაგრამ არა მონაწილე სახელმწიფოს მიმართ, რომელმაც ადრე აცნობა გენერალურ მდივანს, რომ არ ეთანხმება ამ შესწორებებს.

4. მონაწილე სახელმწიფოზე, რომელმაც გენერალურ დირექტორს შეატყობინა, რომ არ ეთანხმება წინა პუნქტების შესაბამისად დამტკიცებულ შესწორებას, კვლავაც ვრცელდება დებულებათა მოქმედება მათში შეტანილი შესწორებების გარეშე.

ნაწილი VII. დასკვნითი დებულებანი

მუხლი 35. ფედერალური ან არაუნიტარული კონსტიტუციური სისტემები
მონაწილე სახელმწიფოთა მიმართ, რომლებსაც აქვთ ფედერალური ან არაუნიტარული კონსტიტუციური სისტემა, მოქმედებს შემდეგი დებულებანი:
ა) წინამდებარე კონვენციის დებულებათა მიმართ, რომელთა შესრულებაზეც ვრცელდება ფედერალური ან ცენტრალური საკანონმდებლო ორგანოს იურისდიქცია, ფედერალურ ან ცენტრალურ მთავრობას აკისრია ისეთივე ვალდებულებანი, როგორიც მონაწილე სახელმწიფოებს, რომლებიც არ არიან ფედერაციული სახელმწიფოები;
ბ) წინამდებარე კონვენციის დებულებათა მიმართ, რომელთა შესრულებაზეც ვრცელდება სახელმწიფოს შემადგენლობაში შემავალი შტატების, ოლქების, პროვინციების ან კანტონების იურისდიქცია, რომლებიც ფედერაციის კონსტიტუციური სისტემის შესაბამისად ვალდებული არ არიან განახორციელონ საკანონმდებლო ღონისძიებანი, ფედერალური მთავრობა ასეთი შტატების, ოლქების, პროვინციების ან კანტონების კომპეტენტურ ორგანოებს აცნობებს აღნიშნულ დებულებათა შესახებ და ურთავს თავის რეკომენდაციას მათი მიღების თაობაზე.

მუხლი 36. რატიფიკაცია, მიღება, დამტკიცება ან შეერთება
წინამდებარე კონვენციის რატიფიკაციას, მიღებას, დამტკიცებას ან მასთან შეერთებას იუნესკოს წევრი სახელმწიფოები ახდენენ თავიანთი შესაბამისი საკონსტიტუციო პროცედურების თანახმად. რატიფიკაციის, მიღების, დამტკიცების ან შეერთების შესახებ დოკუმენტები შესანახად ბარდება იუნესკოს გენერალურ დირექტორს.

მუხლი 37. ძალაში შესვლა
1. წინამდებარე კონვენცია ძალაში შედის რატიფიკაციის, მიღების, დამტკიცების ან შეერთების შესახებ ოცდამეათე დოკუმენტის შესანახად ჩაბარების თარიღიდან ერთთვიანი პერიოდის მომდევნო თვის პირველ დღეს.

2. ნებისმიერი სახელმწიფოსათვის, რომელიც შემდგომში თანხმობას განაცხადებს იკისროს წინამდებარე კონვენციით გათვალისწინებული ვალდებულებანი, იგი ძალაში შევა რატიფიკაციის, მიღების, დამტკიცების ან შეერთების შესახებ დოკუმენტის შესანახად ჩაბარების თარიღიდან ერთთვიანი პერიოდის მომდევნო თვის პირველ დღეს.


მუხლი 38. კონვენციის მოქმედების გავრცელება ტერიტორიაზე
1. ნებისმიერ სახელმწიფოს, რომელიც შესანახად აბარებს თავის დოკუმენტს რატიფიკაციის, მიღების, დამტკიცების ან შეერთების შესახებ, შეუძლია მიუთითოს ტერიტორია ან ტერიტორიები, რომელთა საერთაშორისო ურთიერთობისთვისაც მას აკისრია პასუხისმგებლობა და რომლებზეც ვრცელდება წინამდებარე კონვენციის მოქმედება. 

2. ნებისმიერ მონაწილე სახელმწიფოს შეუძლია უფრო გვიან ეტაპზე იუნესკოსათვის გაგზავნილი განცხადებით წინამდებარე კონვენციის მოქმედება გაავრცელოს ამ განცხადებაში მითითებულ ტერიტორიაზე. ასეთი ტერიტორიის მიმართ კონვენცია ძალაში შედის დეპოზიტარის მიერ ასეთი განცხადების მიღების თარიღიდან ერთთვიანი პერიოდის მომდევნო თვის პირველ დღეს.
3. ორი წინა პუნქტის შესაბამისად გაკეთებული ნებისმიერი განცხადება შეიძლება უკან გაითხოვონ ასეთ განცხადებაში აღნიშნული ნებისმიერი ტერიტორიის მიმართ, იუნესკოსათვის შეტყობინების გაგზავნის გზით. ასეთი გაწვევა ძალაში შედის დეპოზიტარის მიერ ასეთი შეტყობინების მიღების თარიღიდან ერთთვიანი პერიოდის მომდევნო თვის პირველ დღეს.

მუხლი 39. დენონსაცია
ყოველ მონაწილე სახელმწიფოს შეუძლია წინამდებარე კონვენციის დენონსაცია. დენონსაციის შესახებ შეტყობინებას წერილობითი ფორმით შეიცავს დოკუმენტი, რომელიც შესანახად ბარდება იუნესკოს გენერალურ დირექტორს. დენონსაცია ძალაში შედის დენონსაციის შესახებ დოკუმენტის მიღების თარიღიდან ექვსთვიანი პერიოდის მომდევნო თვის პირველ დღეს. იგი არანაირად არ ეხება შესაბამისი მონაწილე სახელმწიფოს ფინანსურ ვალდებულებებს კონვენციიდან გამოსვლის ძალაში შესვლის თარიღამდე. 

მუხლი 40. დეპოზიტარი
წინამდებარე კონვენციის და მისი შესწორებების დეპოზიტარი არის იუნესკოს გენერალური დირექტორი. როგორც დეპოზიტარი იუნესკოს გენერალური დირექტორი ატყობინებს წინამდებარე კონვენციის მონაწილე სახელმწიფოებს, აგრეთვე ორგანიზაციის სხვა წევრ სახელმწიფოებს:
ა) რატიფიკაციის, მიღების, დამტკიცების ან შეერთების შესახებ ნებისმიერი დოკუმენტების შესანახად ჩაბარების შესახებ;

ბ) წინამდებარე კონვენციის ძალაში შესვლის თარიღს ზემოთ 37-ე მუხლის შესაბამისად;
გ) ნებისმიერი მოხსენების შესახებ, რომელიც მომზადებულია ზემოთ 31-ე მუხლის დებულებათა შესაბამისად;

დ) კონვენციის ან დანართების ნებისმიერი შესწორების შესახებ, რომელიც მიღებულია ზემოთ 33-ე და 34-ე მუხლების შესაბამისად, და ამ შესწორების ძალაში შესვლის თარიღს;

ე) ნებისმიერი განცხადების ან შეტყობინების შესახებ, რომელიც წარდგენილია ზემოთ 38-ე მუხლის დებულებათა შესაბამისად; 

ვ) ზემოთ 39-ე მუხლის დებულებათა შესაბამისად წარდგენილი ნებისმიერი შეტყობინების შესახებ და დენონსაციის ძალაში შესვლის თარიღს;

ზ) წინამდებარე კონვენციასთან დაკავშირებული ნებისმიერი სხვა აქტის, ინფორმაციის ან შეტყობინების შესახებ.


მუხლი 41. რეგისტრაცია
გაერთიანებული ერების ორგანიზაციის წესდების 102-ე მუხლის შესაბამისად, წინამდებარე კონვენცია რეგისტრირდება გაერთიანებული ერების ორგანიზაციის სამდივნოს მიერ იუნესკოს გენერალური დირექტორის თხოვნით.

მუხლი 42. ავთენტიკური ტექსტები
1. წინამდებარე კონვენცია, თავისი დანართებითურთ, შედგენილია ინგლისურ, არაბულ, ესპანურ, ჩინურ, რუსულ და ფრანგულ ენებზე, ამასთან, ექვსივე ტექსტი თანაბრად ავთენტიკურია.

2. წინამდებარე კონვენციის დამატებები შედგენილია ინგლისურ, არაბულ, ესპანურ, ჩინურ, რუსულ და ფრანგულ ენებზე.


მუხლი 43. დათქმა
დაუშვებელია რაიმე პირობის დათქმა, რომელიც შეუთავსებელია წინამდებარე კონვენციის საგანთან და მიზანთან.
დანართი I
მსოფლიო ანტიდოპინგური სააგენტო
მსოფლიო ანტიდოპინგური კოდექსი
 აკრძალულ სუბსტანციათა ნუსხა 2005 წლისთვის
საერთაშორისო სტანდარტი
აკრძალულ სუბსტანციათა ნუსხის ოფიციალურ ტექსტს დაამტკიცებს მსოფლიო ანტიდოპინგური სააგენტო (WADA) და იგი გამოქვეყნდება ინგლისურ და ფრანგულ ენებზე. ინგლისურ და ფრანგულ ტექსტებს შორის განსხვავების შემთხვევაში უპირატესობა მიენიჭება ინგლისურ ტექსტს. 

ნუსხა ძალაში შევა 2005 წლის 1 იანვარს.

ანდროსტენედიოლი (ანდროსტ 5-ენე-3-დიოლი); ანდროსტენედიონი (ანდროსტ-4-ენე-3,17-დიონი); დეჰიდროეპიანდროსტერონი (DHEA); დიჰიდროტესტოსტერონი; ტესტოსტერონი.

ასევე შემდეგი მეტაბოლიკები და იზომერები:

5-ანდროსტან-3,17-დიოლი;5-ანდროსტან-3,17-დიოლი;5-ანდროსტან-3,17-დიოლი;5-ანდროსტან-3,17-დიოლი; 5-ანდროსტან-3,17-დიოლი; 5-ანდტროსტან-3,17-დიოლი; ანდროსტ-4-ენ-3,17-დიოლი;ანდროსტ-4-ენ-3,17-დიოლი,ანდროსტ-4-ენ-3,17-დიოლი; ანდროსტ-4-ენ-3,17-დიოლი; ანდროსტ-5-ენ-,17-დიოლი;ანდროსტ-5-ენ-3,17-დიოლი; ანდროსტ-5-ენ-3,17-დიოლი; ანდროსტ-5-ენ-3,17-დიოლი;4-ანდროსტენედიოლი (ანდროსტ-4-ენე-3,17-დიოლი); 5-ანდროსტენედიონი (ანდროსტ-5-ენე-3,17-დიონი); ეპიდიჰიდროტესტოსტერონი; 3-ჰიდროქსი-5-ანდროსტან-17-ონი; 3-ჰიდროქსი-5-ანდროსტან-17-ონი; 19-ნორანდროსტერონი; 19-ნორეტიოქოლანოლონი. 

თუ აკრძალული სუბსტანციის გამომუშავება ბუნებრივად ხდება ორგანიზმის მიერ, ივარაუდება, რომ აღებულ სინჯში იქნება აღნიშნული ნივთიერება. მაშინ, როდესაც აკრძალული სუბსტანციების, ან მათი მეტაბოლიკების, ან მარკერების და/ან სხვა რელევანტური ოდენობების რაოდენობა სინჯში სცდება ორგანიზმის შესაძლებლობებს, იგულისხმება, რომ მისი არსებობა სინჯში არ არის ენდოგენური გამომუშავების შედეგი. სინჯი არ ითვლება აკრძალული სუბსტანციის შემცვლელად, თუ სპორტსმენი დაამტკიცებს, რომ აკრძალული სუბსტანციის გამოყოფა გამოწვეული იყო მისი ფსიქოლოგიური ან პათოლოგიური მდგომარეობით. ლაბორატორია, ნებისმიერ შემთხვევაში, წარადგენს ცნობას ტესტირების პოზიტიური შედეგის შესახებ იმ შემთხვევაში, თუ ნებისმიერი სანდო მეცნიერული მეთოდით დგინდება, რომ აკრძალული სუბსტანცია არ არის ენდოგენური გამომუშავების შედეგი.
თუ ლაბორატორიის დასკვნა არ არის დამაჯერებელი და სინჯში არ არის აღმოჩენილი არც ერთი ზემოთხსენებული კონცენტრაცია, შესაბამისმა ანტიდოპინგურმა ორგანიზაციამ უნდა ჩაატაროს გამოძიება, იმ მიზნით, რომ დაადგინოს არის თუ არა სახეზე აკრძალული სუბსტანციების გამოყენების რაიმე ნიშანი. 
თუ ლაბორატორიის დასკვნით, შარდში T/E შემცველობა იქნება მეტი, ვიდრე ოთხი (4) ერთთან (1), შემდგომი გამოძიების ჩატარება სავალდებულოა, გარდა იმ შემთხვევებისა, როდესაც ლაბორატორია ანალიზზე დადებით პასუხს იძლევა იმ ფაქტზე დაყრდნობით, რომ სინჯში აღმოჩენილი აკრძალული სუბსტანცია არ არის ენდოგენური გამომუშავების შედეგი. 
გამოძიების ჩატარების შემთხვევაში მოხდება პირვანდელი და შემდგომი ტესტირების შედეგების გადახედვა. თუ ადრე ტესტირება არ ჩატარებულა, მაშინ სპორტსმენს იგი ჩაუტარდება სულ ცოტა სამჯერ, სამი თვის განმავლობაში, წინასწარი გაფრთხილების გარეშე.
თუ სპორტსმენი რაიმე მიზეზის გამო ვერ მოახერხებს გამოძიებასთან თანამშრომლობას, ავტომატურად ჩაითვლება, რომ მისი ტესტის პასუხი დადებითია. 
2. ანაბოლური აგენტები:

ქლენბუტეროლი, ზერანოლი, ზილპატეროლი. 
ამ ნაწილში:
*„ეგზოგენური“ გულისხმობს ისეთ სუბსტანციებს, რომლებსაც ორგანიზმი ბუნებრივად არ გამოიმუშავებს.
**„ენდოგენური“ გულისხმობს ისეთ სუბსტანციებს, რომელთა გამომუშავებაც ბუნებრივად შეუძლია ორგანიზმს. 

S2. ჰორმონები და მათთან დაკავშირებული სუბსტანციები
აკრძალულია შემდეგი სუბსტანციების, ასევე სხვა მსგავსი ქიმიური შემადგენლობის, ან ბიოლოგიური ეფექტის, ან მისი მიმღები საშუალებების გამოყენება:
1. ერითროპოიეტინი (EPO);

2. ზრდის ჰორმონი (hGH), ინსულინი – როგორც ზრდის ფაქტორი (IGF-1);

 მექანო ზრდის ფაქტორები (MGF);

3. გონადოტროპინი (LH, hCG);

4. ინსულინი;

5. კორტიკოტროპინი.

ანალიზის პასუხი დადებითად ჩაითვლება, თუ სინჯში აღმოჩენილი სუბსტანციის, მისი მეტაბოლიკის, ან მარკერის ან/და მსგავსი შემცველობის ოდენობა აღემატება ადამიანის ორგანიზმის მიერ მათი ბუნებრივად გამომუშავების შესაძლებლობას, გარდა იმ შემთხვევებისა, როდესაც სპორტსმენი დაამტკიცებს, რომ ეს გამოწვეულია მისი ფსიქოლოგიური ან პათოლოგიური მდგომარეობით.
ანალიზის პასუხი დადებითად ჩაითვლება, თუ სინჯში აღმოჩენილი იქნება ზემოთჩამოთვლილი ჰორმონების მსგავსი ქიმიური შემადგენლობის, ან ბიოლოგიური ეფექტის, დიაგნოსტიკური მარკერის, ან მათი მიმღები საშუალების მქონე სუბსტანცია.
S3. ბეტა-2 აგონისტები
ყველა სახის ბეტა-2 აგონისტის გამოყენება, მათი D - და L- იზომერების ჩათვლით, აკრძალულია. მათი გამოყენება ნებადართულია მხოლოდ თერაპიული ნებართვის საფუძველზე.
გამონაკლისის სახით, ფორმოთეროლის, სალბუთამოლის, სალმეტეროლის და ტერბუტალინის გამოყენება ასთმის და ბრონქული შევიწროების დროს საჭიროებს თერაპიული გამოყენების გამარტივებულ ნებართვას.
თერაპიული გამოყენების ნებართვის არსებობის მიუხედავად, თუ სინჯში სალბუთამოლის (გლუკურონიდთან ერთად, ან მის გარეშე) შემცველობა აღემატება 1000 ng/ml-ს, აღნიშნულ ტესტზე პასუხი ჩაითვლება დადებითად, თუ სპორტსმენი არ დაამტკიცებს, რომ აღნიშნული შედეგი გამოწვეული იყო თერაპიული მიზნით შესუნთქული სალბუთამოლით.

S4. ანტიესტროგენური მოქმედების აგენტები 

აკრძალულია შემდეგი სახის ანტიესტროგენური სუბსტანციები:
1. არომატიზირებული ინჰიბიტორები: ანასტროზოლის, ლეტროზოლის, ამინოგლუთეტიმიდის, ექსემესტანის, ფორმესტანის, ტესტოლაქტონის ჩათვლით. 
2. არჩევადი ესტროგენური რეცეპტორების მოდულატორები (SERM) რალოქსიფენის, ტამოქსიფენის, ტორემიფენის ჩათვლით.

3. სხვა ანტიესტროგენული სუბსტანციები კლომიფენის, ციკლოფენის, ფულვესტრანსის ჩათვლით.
S5. დიურეზულები და შემნიღბავი თვისების მქონე აგენტები
დიურეზულები და სხვა შემნიღბავი თვისების მქონე აგენტები აკრძალულია.

შემნიღბავი თვისების მქონე აგენტებში შედის: 

დიურეზულები*, ეპიტესტოსტერონის, პრობენეციდის, ალფა-რედუქტაზას ინჰიბიტორები (მაგ.: ფინანსტერიდის, დუტასტერიდის), პლაზმის შემცვლელები (მაგ.: ალბუმინის, დექსტრანის, ჰიდროქსეთილის) ჩათვლით.

დიურეზულებში შედიან:

აცეტაზოლამიდი, ამილორიდი, ბუმეტანიდი, კანრენონი, ქლორტალიდონი, ეტაკრინის მჟავა, ფუროსემიდი, ინდაპამიდი, მეტოლაზონი, სპირონოლაქტონი, თიაზიდი (მაგ.: ბენდროფლუმეთიაზიდი, ჰიდროქლორთიაზიდი), ტრიამტერენი და სხვა მსგავსი ქიმიური შემადგენლობის, ან ბიოლოგიური ეფექტის მქონე სუბსტანციები.

*თერაპიული გამოყენების ნებართვა არ არის საკმარისი, თუ სპორტსმენის სინჯი შეიცავს დიურეზულს, ასოცირებულს აკრძალული სუბსტანციის წინა ეტაპთან.

აკრძალული მეთოდები
M1. ჟანგბადის მიწოდების გაზრდა
იკრძალება:
ა) არასამედიცინო მიზნით სისხლის დოპინგი, აუტოლოგიური, ჰომოლოგიური, ან ჰეტეროლოგიური სისხლის, ან ნებისმიერი სახის სისხლის წითელი ნაწილაკების ჩათვლით;

 ბ) აზროვნების, ჟანგბადის მიწოდების ხელოვნურად გაზრდა, პრეფლუოროქემიკები, ეფაპროქსირალი (RSR13) და მოდიფიცირებული ჰემოგლობინის პროდუქტები, (მაგ.: ჰემოგლობინზე დაფუძნებული სისხლის სუროგატები, მიკროენკაფსულირებული ჰემოგლობინის პროდუქტები).

M2. ქიმიური და ფიზიკური მანიპულაცია 

იკრძალება:
დოპინგ კონტროლისას აღებულ სინჯთან დაკავშირებული ნებისმიერი ქმედება, რომელიც მიზნად ისახავს შედეგის დამალვას, ან მის შეცვლას, ან ასეთი ქმედების მცდელობა.

აღნიშნული ქმედებები გულისხმობს, (თუმცა არ შემოიფარგლება): ინტრავენურ გავლენას*, კათეტარიზაციას და შარდის შეცვლას.

*ინტრავენური გავლენის მოხდენა დასაშვებია მხოლოდ აუცილებელი სამედიცინო ჩარევის შემთხვევაში.

M3. გენური დოპინგი
იკრძალება ისეთი გენების, გენური ელემენტებისა და ნაწილაკების არასამედიცინო მიზნით გამოყენება, რომლებსაც შეუძლიათ სპორტული შედეგების გაუმჯობესება.
შეჯიბრების დროს აკრძალული სუბსტანციები და მეთოდები
S1-S5 და M1-M5 კატეგორიებთან ერთად, საშეჯიბრო პერიოდში, იკრძალება
შემდეგი კატეგორიები:
აკრძალული სუბსტანციები
S6. სტიმულატორები 

იკრძალება შემდეგი სტიმულატორები, თუ მათი ორივე ოპტიკური (D- და L -) იზომერი რელევანტურია:
ადრაფილინი, ამფეპრამონი, ამიფენაზოლი, ამფეტამინი, ამფეტამინილი, ბენზფეტამინი, ბრომანტანი, კარფედონი, კათინი*, კოლბენზორექსი, კოკაინი, დიმეთილამფეტამინი, ეფედრინი, ეთილამფეტამინი, ეთილეფრინი, ფამპროფაზონი, ფენკამფამინი, ფენკამინი,ფენეტილინი, ფენფლურამინი, ფენოპროპორექსი, ფურფენორექსი, მეფენორექსი, მეფენტერმინი, მესოკარბი, მეთამფეტამინი, მეთილამფეტამინი, მეთილენ-დიქსიამფეტამინი, მეთილენდიოქსიმეთამფეტამინი, მეთილეფედრინი**, მეთილფენიდატი, მოდაფინილი, ნიკეთამიდი, ნორფენფლურამინი, პარაჰიდროქსიამფეტამინი, პემოლინი, ფენდიმეტრაზინი, 

ფენმეტრაზინი, ფენტერმინი, პროლინტანი, სელეგილინი, სტრიქნინი და სხვა მსგავსი ქიმიური შემადგენლობის ან ბიოლოგიური ეფექტის*** მქონე სუბსტანციები.

* კათინი აკრძალულია, თუ მისი შემცველობა შარდში აღემატება 5 მიკროგრამს ერთ მილილიტრზე.

** ეფედრინი და მეთილეფედრინი აკრძალულია, თუ მისი შემცველობა შარდში აღემატება 10 მიკროგრამს მილილიტრზე.

*** 2005 წლის მონიტორინგის პროგრამაში შეტანილი სუბსტანციები (ბუპროპიონი, კოფეინი, ფენილეფრინი, ფენილოპროპანოლამინი, პიპრადოლი, ფსევდოეფედრინი, სინეფრინი) არ ითვლებიან აკრძალულ სუბსტანციებად.

შენიშვნა: ადგილობრივ საანესთეზიო აგენტთან ასოცირებული ადრენალინი არ არის აკრძალული.
S7. ნარკოტიკები
აკრძალულია შემდეგი ნარკოტიკები:
ბუპრენოფრინი, დექსტრომორამიდი, დიამორფინი, (ჰეროინი), ფენტანილი და მისი მწარმოებლები, ჰიდრომორფონი, მეთადონი, მორფინი, ოქსიკოდონი, ოქსიმორფონი, პენტაზოცინი, პეთიდინი.

S8. კანაბინოიდები
კანაბინოიდები (მაგ.: ჰაშიში, მარიხუანა) აკრძალულია.

S9. გლუკოკორტიკოსტეროიდები
ყველა სახის გლუკოკორტიკოსტეროიდი აკრძალულია, თუ ხდება მათი შეყვანა საყლაპავი, რექტალური, ინტრავენური, ინტრამუსკულური გზით. მათი გამოყენებისათვის საჭიროა თერაპიული გამოყენების ნებართვა.
შეყვანის სხვა სახეები საჭიროებს გამარტივებულ თერაპიული გამოყენების ნებართვას. 
დერმატოლოგიური მომზადება არ არის აკრძალული.
სპორტის კონკრეტულ სახეობაში აკრძალული სუბსტანციები
P1. ალკოჰოლი
ალკოჰოლი (ეთანოლი) აკრძალულია სპორტის შემდეგ სახეობებში, მხოლოდ შეჯიბრების პერიოდში. მისი აღმოჩენა ხდება სუნთქვის ან სისხლის ანალიზის შედეგად. მინიმალური შემცველობა სხვადასხვაა სხვადასხვა ფედერაციებისთვის:
აერონავტიკა (FAI) (0.20 g/l)
მშვილდოსნობა (FIFA) (0.10 g/l)
ავტოსპორტი (FIFA) (0.10 g/l)

ბილიარდი (WCBS) ( 0.20 g/l)

ბოულინგი ( CMSB) ( 0.10 g/l)

კარატე (WKF) ( 0.10g/l)

თანამედროვე პენტატლონი (UIPM) (0.10 g/l)

იმ დისციპლინებში, სადაც გათვალისწინებულია სროლა:
მოტოსპორტი (FIM) (0.10 g/l)

სათხილამურო სპორტი (FIS) (0.10 g/l)

P2. ბეტა ბლოკერები
აერონავტიკა (FAI)

მშვილდოსნობა (FIFA) (ასევე აკრძალულია არასაშეჯიბრო პერიოდში)
ავტოსპორტი (FIA)

ბილიარდი (WCBS)

ბობსლეი (FIBT)

ბოულინგი (CMSB)

ბრიჯი (FMB)

ჭადრაკი (FIDE)

კერლინგი (WCF)

გიმნასტიკა (FIG)

მოტოსპორტი (FIM)

თანამედროვე პენტათლონი (UIPM) იმ დისციპლინებისთვის, რომელშიც გათვალისწინებულია სროლა.
ცხრა-პინ ბოულინგი (FOQ)

ზღვაოსნობა (ISAF) მხოლოდ იმ სახეობებში, სადაც საჭიროა საჭე.
სასტენდო სროლა ( ISSF) (ასევე აკრძალულია არასაშეჯიბრო პერიოდში)
სათხილამურო სპორტი (FIS), ტრამპლინიდან ხტომაში და თავისუფალ სტილში სნოუბორდინგში
ცურვა (FIFA) ყვინთვასა და სინქრონულ ცურვაში
ძალოსნობა (FILA)
ბეტა- ბლოკერებში შედის:
აცებუტოლოლი, ალპრენოლოლი, ატენოლოლი, ბეტაქსოლოლი, ბისოპროლოლი, ბუნოლოლი, კარტეოლოლი, კარვედილოლი, ცელიპროლოლი, ესმოლოლი, ლაბეტალოლი, ლევობულოლოლი, მეტიპრანოლოლი, მეტოპროლოლი, ნადოლოლი, ოქსპრენოლოლი, პინდოლოლი, პროპრანოლოლი, სოტალოლი, თიმოლოლი. 
სპეციფიკური სუბსტანციები
სპეციფიკურ სუბსტანციებს მიეკუთვნება:
ეფედრინი, L-მეთილამფეტამინი, მეთილეფედრინი;

კანაბინოიდები;

ყველა შესუნთქული ბეტა-2 აგონისტი, კლენბუტეროლის გარდა; 
პრობენეციდი; 

ყველა სახის გლუკოკორტიკოსტეროიდი;
ყველა სახის ბეტა ბლოკერი;
ალკოჰოლი.
აკრძალული სია განსაზღვრავს სპეციფიკურ სუბსტანციებს, რომლებიც ადვილად ხელმისაწვდომია მათი სამედიცინო დანიშნულების გამო და რომლებსაც პოტენციალურად შეუძლიათ გააუმჯობესონ სპორტული შედეგი, ასევე ისეთ სუბსტანციებს, რომლებსაც ნაკლებად შეუძლიათ გავლენის მოხდენა სპორტულ შედეგებზე. ასეთი სუბსტანციების გამოყენების შემთხვევაში სპორტსმენს სანქცია შეიძლება დაეკისროს შემცირებული ვადით, თუ სპორტსმენი დაამტკიცებს, რომ სუბსტანციის გამოყენება არ ისახავდა მიზნად სპორტული შედეგების გაუმჯობესებას.
შენიშვნა: აკრძალული სია განსაზღვრავს, რომ ზოგიერთი სუბსტანციის, ან მეტაბოლიკის (კანაბინოიდსი, კათინი, ეფედრინი, მეთილეფედრინი, ეპიტესტოსტერონი, 19-ნორანდროსტერონი, მორფინი, სალბუთამოლი, ტესტოსტერონი/ეპიტესტოსტერონის შემცველობა) აღმოჩენისას ლაბორატორიამ გამოკვლევის შედეგად უნდა დაასკვნას, კონკრეტულ შემთხვევაში არის თუ არა აღნიშნული სუბსტანციის არსებობა სინჯში ანალიზზე დადებითი პასუხის საფუძველი.
თერაპიულ გამოყენებაზე ნებართვის გაცემის სტანდარტები
1.0. თერაპიულ გამოყენებაზე ნებართვის გაცემის კრიტერიუმები 

სპორტსმენს შეიძლება მიეცეს ნებართვა აკრძალულ სიაში შეტანილი სუბსტანციის, ან მეთოდის თერაპიული მიზნით გამოყენებაზე. აკრძალული სუბსტანციის ან მეთოდის გამოყენება კონტროლდება თერაპიული გამოყენების კომიტეტის მიერ. თერაპიული გამოყენების კომიტეტი ინიშნება ანტიდოპინგური ორგანიზაციის მიერ. ნებართვის გაცემა ხდება შემდეგ შემთხვევებში:

4.0 კომენტარი: კოდექსის მიხედვით, მოცემული სტანდარტები ეხება ყველა სპორტსმენს. მუხლი 1 გამოყენებული იქნება ინდივიდუალური გარემოებების შესაბამისად. მაგალითად, ნებართვა, გაცემული რომელიმე სპორტსმენზე, შეიძლება არ გაიცეს სხვაზე.
4.1 თუ სპორტსმენმა თერაპიული გამოყენების ნებართვაზე განცხადება შეიტანა სპორტულ ღონისძიებაში მონაწილეობის მიღებამდე სულ ცოტა 21 დღით ადრე.
4.2 თუ სპორტსმენის ჯანმრთელობა მნიშვნელოვნად გაუარესდება, თუ არ მოხდება აკრძალული სუბსტანციის ან მეთოდის გამოყენება მწვავე ან ქრონიკული დაავადების მკურნალობის მიზნით.
4.3 თუ აკრძალული სუბსტანციის, ან მეთოდის თერაპიული გამოყენება ვერ აუმჯობესებს მის მონაცემებს, იმ მოსალოდნელი გაუმჯობესების გარდა, რომელიც მოცემული სუბსტანციის მიღების თერაპიულ ეფექტთანაა დაკავშირებული. ნებისმიერი აკრძალული სუბსტანციის ან მეთოდის გამოყენება დაქვეითებული ენდოგენური ჰორმონების ასაწევად არ შეიძლება ჩაითვალოს მისაღებ თერაპიულ ჩარევად.
4.4 თუ არ არსებობს აკრძალული სუბსტანციის ან მეთოდის გამოყენების რეალური თერაპიული ალტერნატივა.
4.5 თერაპიული მიზნით აკრძალული სუბსტანციის ან მეთოდის გამოყენების აუცილებლობა არ შეიძლება, მთლიანად ან ნაწილობრივ, იყოს აკრძალულ სიაში მოცემული სუბსტანციის წინა, არათერაპიული ალტერნატივა.
4.6 ნებართვა თერაპიულ გამოყენებაზე, გაცემული ნებისმიერი ანტიდოპინგური ორგანიზაციის მიერ, გაუქმებული იქნება, თუ:
ა) სპორტსმენი არ ექვემდებარება ნებართვის გამცემი ანტიდოპინგური ორგანიზაციის მოთხოვნებსა და წესებს;

ბ) თერაპიულ გამოყენებაზე გაცემული ნებართვას ვადა გაუვიდა;

გ) სპორტსმენს შეატყობინებენ, რომ გაცემული ნებართვა გაუქმებულია მისი გამცემი ანტიდოპინგური ორგანიზაციის მიერ.

[კომენტარი: ყოველ კონკრეტულ ნებართვას თერაპიულ გამოყენებაზე ექნება წინასწარ მკაცრად შეთანხმებული მოქმედების ვადა, დადგენილი შესაბამისი ორგანოს მიერ. WADA-ს თერაპიული გამოყენების კომიტეტმა შეიძლება გასცეს რეკომენდაციები ყოველი კონკრეტული აკრძალული სუბსტანციის, ან მეთოდის შესახებ ასეთი ვადების დადგენაზე.]

4.7 განცხადება თერაპიულ გამოყენებაზე ნებართვის გაცემასთან დაკავშირებით არ შეიძლება განხილულ იქნეს აკრძალული სუბსტანციის ან მეთოდის გამოყენების შემდეგ, გარდა იმ შემთხვევებისა, როდესაც: 
ა) აუცილებელია სასწრაფო სამედიცინო დახმარება ან სასწრაფო მკურნალობა მწვავე მდგომარეობის დროს;
ბ) აკრძალული სუბსტანციის გამომყენებელს არ ჰქონდა საკმარისი დრო, განცხადებით მიემართა თერაპიული გამოყენების კომიტეტისთვის, ან აღნიშნულ კომიტეტს არ ეყო დრო დოპინგ-კონტროლის წინ განცხადების განსახილველად.

[კომენტარი: თერაპიული გამოყენების შესახებ ნებართვის გაცემამდე სასწრაფო სამედიცინო დახმარების მიზნით აკრძალული სუბსტანციების ან მეთოდების გამოყენების აუცილებლობა, ან მწვავე მდგომარეობის დროს მკურნალობის აუცილებლობა წარმოიქმნება ძალიან იშვიათად. გარემოებები, რომლებიც მოითხოვს თერაპიული გამოყენების ნებართვის გაცემაზე საკითხის სასწრაფოდ განხილვას, ასევე წარმოიქმნება არც თუ ისე ხშირად. მიუხედავად ამისა, თერაპიული გამოყენების ნებართვის გაცემაზე პასუხისმგებელმა ანტიდოპინგურმა ორგანიზაციებმა უნდა შეიმუშაონ შიდა პროცედურები, რომლებიც განსაზღვრავენ, თუ როგორ იმოქმედონ ამგვარი გარემოებების დროს.]
2.0. ინფორმაციის კონფიდენციალურობა
5.1 განმცხადებელმა უნდა წარადგინოს წერილობითი თანხმობა თერაპიული გამოყენების კომიტეტის წევრებისათვის და, საჭიროების შემთხვევაში, სხვა დამოუკიდებელი ექსპერტებისათვის ყველა აუცილებელი ინფორმაციის გაცემაზე. თუ საჭირო გახდება დამოუკიდებელი ექსპერტების სხვა მხრიდან მოწვევა, მაშინ საქმის დეტალები განიხილება სპორტსმენის სახელის მოხსენიების გარეშე. გარდა ამისა, კოდექსის დებულებების შესაბამისად, განმცხადებელმა წერილობით უნდა განაცხადოს თანხმობა აღნიშნულ საქმეზე გადაწყვეტილების სხვა ანტიდოპინგური ორგანიზაციებისათვის მიწოდებაზე.
5.2 თერაპიული გამოყენების კომიტეტის წევრები და ანტიდოპინგური ორგანიზაციის საქმის წამყვანი ადმინისტრაცია ვალდებულნი არიან მკაცრად დაიცვან კონფიდენციალურობის პრინციპი. თერაპიული გამოყენების კომიტეტის ყველა წევრი ხელს აწერს კონფიდენციალურობისა და სამსახურებრივი ეთიკის შეთანხმებას. კერძოდ, აუცილებელია შემდეგი ინფორმაციის კონფიდენციალურად შენახვა:
ა) სპორტსმენისა და მისი ექიმის მიერ წარდგენილი ნებისმიერი სამედიცინო ხასიათის ინფორმაცია;

ბ) განცხადების ნებისმიერი დეტალი, აღნიშნულ პროცესში მონაწილე თერაპევტის ვინაობის ჩათვლით.

6.0. თერაპიული გამოყენების კომიტეტები
თერაპიული გამოყენების კომიტეტების ორგანიზება და მოქმედება უნდა ხორციელდებოდეს შემდეგი პრინციპების შესაბამისად:

6.1 თერაპიული გამოყენების კომიტეტების შემადგენლობაში უნდა შედიოდეს პროფესიული გამოცდილების მქონე, კლინიკური და სამწვრთნელო მედიცინის სფეროს კარგი მცოდნე, სულ ცოტა სამი თერაპევტი. გადაწყვეტილების დამოუკიდებლობისა და სამართლიანობისათვის აუცილებელია, რომ კომიტეტის წევრთა უმრავლესობას არ ჰქონდეს არანაირი პასუხისმგებლობა ანტიდოპინგურ ორგანიზაციაში. სპორტსმენების მიერ შრომისუნარიანობის დაკარგვის შემთხვევების განხილვის დროს, თერაპევტებიდან ერთ-ერთს უნდა ჰქონდეს სპორტსმენების მიერ შრომისუნარიანობის მსგავსი დარღვევის მკურნალობის გამოცდილება.
6.2 თერაპევტული გამოყენების კომიტეტებს შეუძლიათ თერაპიული გამოყენებისათვის თითოეული მოთხოვნის განხილვისას მოითხოვონ ნებისმიერი სახის სამედიცინო ან სამეცნიერო გამოკვლევის ჩატარება.
6.3 WADA-ს თერაპიული გამოყენების კომიტეტი უნდა დაკომპლექტდეს 6.1 მუხლში მოცემული კრიტერიუმებით. WADA-ს თერაპიული გამოყენების კომიტეტის მიზანია საკუთარი ინიციატივით გადაამოწმოს სხვადასხვა ანტიდოპინგური ორგანიზაციების მიერ მიღებული გადაწყვეტილებები თერაპიული მიზნით გამოყენებისათვის ნებართვების გაცემასთან დაკავშირებით. როგორც აღნიშნულია 4.4 მუხლში, WADA-ს თერაპიული გამოყენების კომიტეტს, სპორტსმენის განცხადებით, უფლება აქვს გადახედოს სხვა ანტიდოპინგური ორგანიზაციის უარს თერაპიული მიზნით აკრძალული სუბსტანციის ან მეთოდის გამოყენებასთან დაკავშირებით და საჭიროების შემთხვევაში თავიდან განიხილოს იგი.

7.0 თერაპიულ გამოყენებაზე განცხადების შეტანის პროცედურა
თერაპიულ გამოყენებაზე ნებართვის გაცემის შესაძლებლობის განხილვა მოხდება მხოლოდ შევსებული მოთხოვნის ფორმის მიღების შემდეგ. მოთხოვნის განხილვა უნდა მოხდეს კონფიდენციალურობის პრინციპის მკაცრი დაცვით. მოთხოვნას უნდა ახლდეს ყველა აუცილებელი ქვემოთ მითითებული დოკუმენტი.
7.1 თერაპიული გამოყენების შესახებ მოთხოვნის განხილვა უნდა ხდებოდეს მხოლოდ შევსებული განცხადების საფუძველზე, რომელიც უნდა შეიცავდეს ყველა საჭირო დოკუმენტს. განხილვის პროცესი უნდა მიმდინარეობდეს კონფიდენციალურობის მკაცრი დაცვით. 
7.2 ანტიდოპინგურ ორგანიზაციებს უფლება აქვთ მოითხოვონ დამატებითი ინფორმაცია ან წამოაყენონ სხვა მოთხოვნები, თუმცა ბლანკიდან რომელიმე მოთხოვნის ამოღების უფლება მათ არ აქვთ.
7.3 ბლანკები თერაპიული გამოყენების შესახებ შეიძლება ითარგმნოს სხვადასხვა ენაზე, მაგრამ ინგლისური და ფრანგული უნდა დარჩეს ბლანკზე.
7.4 სპორტსმენს, თერაპიული გამოყენებისთვის ნებართვის ასაღებად, უფლება აქვს განცხადებით მიმართოს მხოლოდ ერთ ანტიდოპინგურ ორგანიზაციას. მოთხოვნაში აღნიშნული უნდა იყოს სპორტის სახეობა, დისციპლინა (თუ ასეთი არსებობს), ასევე, საჭიროების შემთხვევაში, სპორტსმენის განსაკუთრებული მდგომარეობა და როლი.
7.5 მოთხოვნა უნდა შეიცავდეს ყველა წინამორბედი მოთხოვნების სიას, მათ განმხილველ ორგანოებს და ამ ორგანოების გადაწყვეტილებებს.
7.6 მოთხოვნა უნდა შეიცავდეს სპორტსმენის სამედიცინო ისტორიას და მოცემულ საკითხთან დაკავშირებული ყველა გამოკვლევისა და ანალიზის შედეგს.
7.7 ანტიდოპინგური ორგანიზაციის მოთხოვნით, ნებისმიერი დამატებითი გამოკვლევა და ანალიზი ტარდება მომთხოვნი მხარის, ან მისი ეროვნული სპორტული ორგანიზაციის ხარჯზე.
7.8 მოთხოვნა უნდა შეიცავდეს კვალიფიცირებული თერაპევტის მიერ გაცემულ დასკვნას, რომელიც ადასტურებს სპორტსმენის მკურნალობისათვის აკრძალული სუბსტანციებისა და მეთოდების გამოყენების აუცილებლობას. აქვე მითითებული უნდა იყოს, თუ რატომ არ შეიძლება სხვა ალტერნატიული საშუალების გამოყენება სპორტსმენის მკურნალობისთვის.
7.9 მოთხოვნაში განსაზღვრული უნდა იყოს გამოსაყენებელი აკრძალული სუბსტანციის ან მეთოდის დოზა, სიხშირე, და ხანგრძლივობა.
7.10 თერაპიული გამოყენების კომიტეტი გადაწყვეტილებას იღებს ყველა საჭირო ინფორმაციის მიღებიდან 30 დღეში. გადაწყვეტილება სპორტსმენს მიეწოდება წერილობითი ფორმით, შესაბამისი ანტიდოპინგური ორგანიზაციის მიერ. სპორტსმენს და WADA-ს დაუყოვნებლივ მიეწოდებათ ინფორმაცია თერაპიული გამოყენებისათვის ნებართვის ხანგრძლივობასთან და სხვა პირობებთან დაკავშირებით.

7.11 სპორტსმენის მიერ თერაპიული გამოყენების კომიტეტის გადაწყვეტილების WADA-ში გასაჩივრების შემთხვევაში WADA-ს თერაპიული გამოყენების კომიტეტი, 4.4 მუხლის მიხედვით, გადახედავს ანტიდოპინგური ორგანიზაციის გადაწყვეტილებას. სპორტსმენმა WADA-ს უნდა მიაწოდოს ნებართვისათვის საჭირო ის ინფორმაცია, რაც აუცილებელი იყო გადაწყვეტილების მიმღები ანტიდოპინგური ორგანიზაციისთვის. ანტიდოპინგური ორგანიზაციის გადაწყვეტილება ძალაში რჩება WADA-ს თერაპიული კომიტეტის მიერ ახალი გადაწყვეტილების მიღებამდე, რომელიც ზემოთ ხსენებულმა კომიტეტმა უნდა მიიღოს სპორტსმენის მიერ ყველა საჭირო ინფორმაციის წარმოდგენიდან 30 დღეში.

ბ. WADA-მ საქმე შეიძლება განიხილოს ნებისმიერ დროს. WADA-ს თერაპიულმა კომიტეტმა გადაწყვეტილება უნდა მიიღოს 30 დღეში.
7.12 თუ ანტიდოპინგური ორგანიზაციის მიერ გაცემული ნებართვა გაუქმდება ჭ-ს მიერ, აღნიშნულ გადაწყვეტილებას არ ექნება უკუძალა და მის შეცვლამდე, სპორტსმენის მიერ ნაჩვენები შედეგები არ გაუქმდება. სადისკვალიფიკაციო ვადის ათვლა დაიწყება არაუგვიანეს 14 დღისა, სპორტსმენისათვის წერილობითი შეტყობინების გაგზავნის დღიდან.
8.0 თერაპიული გამოყენებისათვის ნებართვის გაცემის შემოკლებული პროცედურა
8.1 დადასტურებულია, რომ აკრძალულ სიაში შეტანილი ზოგი სუბსტანცია სპორტსმენთა ცხოვრებაში საკმაოდ ფართოდ გამოიყენება სხვადასხვა სამედიცინო სიტუაციებისას. ასეთ შემთხვევებში ნებართვის მისაღებად მე-4 და მე-7 ნაწილებში მითითებული პროცედურა არ არის აუცილებელი. აღნიშნული შემთხვევებისთვის მიღებულია ნებართვის გაცემის გამარტივებული პროცედურა.
8.2. იმ აკრძალული სუბსტანციებისა და მეთოდების სია, რომელთა გამოყენებაზეც ნებართვა გაიცემა გამარტივებული წესით, მკაცრად არის შეზღუდული: 
ბეტა-2 აგონისტები (ფორმოთეროლი, სალბუთამოლი, სალმეთეროლი და თერბუთალინი) ინჰალაციით და გლუკოკორტიკოსტეროიდი არასისტემური გზებით.

8.3. ერთ-ერთი ზემოთ აღნიშნული სუბსტანციის მიღებისთვის ნებართვის ასაღებად სპორტსმენმა უნდა წარმოადგინოს სამედიცინო ცნობა, რომელიც ადასტურებს აღნიშნული სუბსტანციის გამოყენების აუცილებლობას, ცნობაში აღნიშნული უნდა იყოს დიაგნოზი, სუბსტანციის დასახელება, მისი დოზა და გამოყენების ხანგრძლივობა. დიაგნოზის დასმისთვის ჩატარებული ნებისმიერი ტესტირების შესახებ ინფორმირება (მათი შედეგებისა და სხვა დეტალების გარდა) აუცილებელია.
8.4. შემოკლებული პროცედურა შეიცავს:
ა) აკრძალული ნივთიერებებისა და მეთოდების გამოყენებაზე გამარტივებული წესით ნებართვა გაიცემა მხოლოდ ანტიდოპინგური ორგანიზაციისთვის სრულყოფილი შეტყობინების გაგზავნის საფუძველზე. არასრულყოფილი შეტყობინება უბრუნდება განმცხადებელს;

ბ) ანტიდოპინგური ორგანიზაცია განცხადების შემოსვლის შემდეგ კონსულტაციას უწევს სპორტსმენს. სპორტსმენის საერთაშორისო ფედერაცია, ეროვნული ფედერაცია და ეროვნული ანტიდოპინგური ორგანიზაცია ასევე უნდა იქნენ ინფორმირებული განცხადების შემოტანასთან დაკავშირებით. განცხადების შემოტანასთან დაკავშირებით აუცილებელია WADA-ს ინფორმირება;

გ) განცხადება არ მიიღება აკრძალული სუბსტანციის ან მეთოდის გამოყენების შემდეგ, გარდა იმ შემთხვევებისა:

– უკიდურესი აუცილებლობისას ან მწვავე სამედიცინო სიტუაციისას, ან
– განსაკუთრებული გარემოებების გამო არ იყო საკმარისი დრო განცხადების შესატანად.
8.5. ა) თერაპიული გამოყენების კომიტეტმა ან WADA-ს ანალოგიურმა კომიტეტმა საკითხის გადახედვა შეიძლება გამართოს ნებისმიერ დროს, მაგრამ მანამ, სანამ ძალაშია გამარტივებული წესით გაცემული ნებართვა; 

 ბ) თუ სპორტსმენი გაასაჩივრებს უარს გამარტივებული წესით ნებართვის გაცემაზე, WADA-ს თერაპიული გამოყენების კომიტეტს აქვს უფლება მოითხოვოს სპორტსმენისაგან, მისივე ხარჯზე, ყველა საჭირო სამედიცინო ხასიათის ინფორმაცია. 

8.6 გამარტივებული წესით გაცემული ნებართვა შეიძლება ნებისმიერ დროს გაუქმებულ იქნეს თერაპიული გამოყენების კომიტეტის ან WADA-ს ანალოგიური კომიტეტის მიერ. ნებართვის გაუქმების შესახებ დაუყოვნებლივ უნდა ეცნობოს შესაბამის ანტიდოპინგურ ორგანიზაციებს და სპორტსმენის საერთაშორისო ფედერაციას.

8.7. ნებართვა გაუქმებულად ითვლება დაუყოვნებლივ, სპორტსმენისათვის შესაბამისი წესით შეტყობინების შემდეგ, თუმცა მე-7 ნაწილის მიხედვით, სპორტსმენს აქვს გასაჩივრების უფლება. 
9.0. ინფორმაციული ანალიზის ცენტრი 

9.1 ანტიდოპინგური ორგანიზაციები ვალდებულნი არიან მსოფლიო ანტიდოპინგურ სააგენტოს მიაწოდონ თერაპიული გამოყენების ყველა ნებართვა (TUEs) და მე-7 ნაწილის შესაბამისად გაცემული ყველა შესაბამისი დოკუმენტაცია.

9.2 თერაპიული გამოყენების ნებართვების გამარტივებული წესით გაცემის მიზნით, ანტიდოპინგური ორგანიზაციები WADA-ს მიაწვდიან საერთაშორისო დონის სპორტსმენების მიერ მე-8.4 ნაწილის შესაბამისად წარმოდგენილ სამედიცინო განაცხადებს. 

9.3 ინფორმაციული ანალიზის ცენტრი უზრუნველყოფს ყველა სახის სამედიცინო ინფორმაციის მკაცრ კონფიდენციალურობას. 

დანართი I – აკრძალული სუბსტანციების ნუსხა – საერთაშორისო სტანდარტი 

დანართი II – თერაპიული გამოყენების ნებართვის გაცემის სტანდარტები
დამატება 1 – მსოფლიო ანტიდოპინგური კოდექსი
დამატება 2 – ლაბორატორიების საერთაშორისო სტანდარტი
დამატება 3 – ტესტირების საერთაშორისო სტანდარტი.
